
ССРС культуратын туйгуна, СР культуратын үтүөлээх үлэһитэ О.Д.Федорова 

төрөөбүтэ 90 сылыгар аналлаах улуус нэһилиэктэрин библиотекаларын  

кыраайы үөрэтэр үлэлэрин көрүү иитинэн тахсар электроннай кинигэ 

 

 

 

Хомуйан оҥордо: 

Г.А.Иванова Мэйик нэһилиэгин библиотекатын сэбиэдиссэйэ, 

“Республикатааҕы” айар холбоһук “Саха” НКИК  устуулара туһанылынна. 

 

 

 

 

 

 

 

 

 

 

 

 

 

 

 

 

 

 

 

Өбүгэм омоон суолунан... : электроннай кинигэ /[хомуйан оҥордо Г.А.Иванова]. – Мэйик : 

2020. -  с 

Кинигэҕэ Үөһээ Бүлүү улууһун Мэйик нэһилиэгин урут бэчээккэ киэҥник 

бэчээттэммэтэх, үөрэтиллибэтэх чахчылар, биһиги нэһилиэккэ  олорон ааспыт Иванов 

Григорий Иванович – Киирик көстүбэт эйгэни кытары сибээстэһэр кыаҕын туһунан ахтыылар, 

талааннаах суруналыыс, суруйааччы В.Н.Титов туһунан документальнай киинэ киллэрилиннэ. 

Дойдутун устуоруйатын билэргэ дьулуһар дьоҥҥо үтүө  өйдөбүл хаалыа, салгыы чинчийэригэр 

тирэх буолуо диэн эрэнэбит 

Кинигэ ааҕааччы киэҥ араҥатыгар ананар. 

ААН ТЫЛ 

 

 Мэйик нэhилиэгэ “Оччугуй Мунду Күөлэ” диэн эбэҕэ кииннэнэн олорор. Мэйик аҕатын 

ууhа XVII үйэттэн саха норуотун историятыгар баара биллэр. Ол туhунан Г. Ф. Миллер 

«История Сибири», Б. О. Долгих «Родовой и племенной состав народов Сибири в XVII до 

1678г.» диэн улахан үлэлэригэр суруйан тураллар. Я. И. Линденау «Описание народов 

Сибири» (1741-1745 сс.) кинигэтигэр бэлиэтээбитинэн, дьаhаах кинигэтигэр киирэ сылдьар аҕа 

уустарын ааттара кэлин буоластарга бэриллибиттэр диэн ыйар. Ол курдук, Нам буолаhыгар 

Мэйик аҕатын ууhа киирэ сылдьарын сурукка-бичиккэ бэлиэтээн хаалларбыта, мэйиктэр дириҥ 

силистээх-мутуктаах аҕа ууhа буолалларын билинэн, төрдү-ууhу сыныйан, сылыктаан 

үөрэтэллэригэр улахан интэриэhи үөскэтэр. 

Мэйик диэн ааттаах сирдэр Үөhээ Бүлүү, Нам, Өлүөхүмэ, Сунтаар, Ньурба, Бүлүү, 

Ленскэй, Кэбээйи улуустарыгар бааллара диэн топонимик М. С. Иванов – Багдарыын Сүлбэ, 

Үөһээ Бүлүү улууһун топонимикатын үөрэппит И. Е. Иванов- Ороhуунускай бэлиэтииллэр.  

Мэйик нэһилиэгин былыр-былыргыттан  тиийэн кэлбит историята баай, киһи кэрэхсиирэ 

киэҥ, дьонун-сэргэтин үйэтитэр үлэлэр ыытыллаллара кэрэхсэбиллээх. Инники көлүөнэ 

история ситимин быспакка салгыы суруйуо. 

Бу электроннай көрүҥүнэн тахсар кинигэ түөрт түһүмэхтээх. Бастакы  «Айылҕа 

аналынан» түһүмэххэ норуот эмчитэ Г.И.Иванов – Киирик туһунан ахтыылары, сэдэх 

хаартыскалары билсиэххит. Иккис «Алаас ааттаах, дойду сурахтаах» түһүмэххэ нэһилиэк сорох 

историческай чахчылара кэпсэнэр. Нэһилиэк историятыгар сэдэх хаартыскалар үһүс түһүмэххэ 

киирдилэр, манна Р.М. Маак Мэйик сиригэр сылдьан ааспыт суолунан үлэлээбит ХИФУ 

экспедициятын хаартыскалара киирдэ.  

Мэйиктэр  культура,  литература эйгэтигэр биллэр-көстөр биир дойдулаахтарбытынан 

киэн туттабыт - САССР культуратын үтүөлээх үлэhитэ, ССРС суруналыыстарын Сойууhун 

чилиэнэ - Афанасьев Е.А., СР культуратын үтүөлээх үлэһитэ суруйааччы Титов В.Н., СР 

культуратын үтүөлээх үлэһитэ, культура үлэтин ветерана Федотова Д.И., РФ суруналыыстарын 

Сойууhун чилиэннэрэ Силигиянова М.С., Федоров В.А.,  ГТРК “Вести Саха” информационнай 

биэрии ыытааччыта, РФ суруналыыстарын Сойууһун чилиэнэ Слепцова (Федорова) Ф.А.,  РФ 

театральнай деятеллэрин Сойууhун чилиэнэ, СР культуратын туйгуна  Яковлева В. А., СР  

культуратын туйгуна, ырыа айааччы Туманов В. В.  

Бу кинигэҕэ суруйааччы, суруналыыс, СР суруйааччыларын сойууһун чилиэнэ, биир 

дойдулаахпыт  В.Н. Титов туһунан документальнай киинэни төрдүс түһүмэххэ билсиэххит. 

Кинигэҕэ  “Мэйик нэһилиэгэ” кинигэ автора Т.И.Яковлева суруйбут кинигэтэ, 

краевед В.А.Федоров суруйуулара туһанылыннылар. 

Кинигэ ааҕааччы киэҥ араҥатыгар ананар. Кыраайы үөрэтээччилэргэ салгыы 

үлэлииллэригэр тирэх, көмө буолуо диэн эрэнэбин. 

 

 

Иванова Галина Абрамовна СССР культуратын туйгуна,  

    Мэйик библиотекатын сэбиэдиссэйэ. 

Иванов Григорий Иванович - 

Киирик 

 

БАСТАКЫ ТҮҺҮМЭХ 

 

                                            АЙЫЛҔА АНАЛЫНАН 

 

                                 Иванов Григорий Иванович - Киирик 

             1893-1967 

 

 

Былыргы, быдан дьыллартан айылҕа 

анабылынан биһиги нэһилиэккэ ааттара да 

сэрэнэн ааттанар ытык дьоннор олох олорон 

аастахтара. Итинник идэни ылбычча киһи 

ылыммат, араас тургутуулары, эттэтиилэри 

олохторугар моһолу көрсүүлэрэ дьон-сэргэ 

сэһэнигэр сылдьаллар. Биһиги нэһилиэккэ 

билэр кэммитигэр үс ытыктанар кырдьаҕас 

дьоҥҥо, сэргэҕэ үтүөнү оҥорон ааспыттарын 

умнубакка ахтан, санаан аһараллар. Ол, курдук 

Иванов Григорий Иванович “Кирииһэ”, кинини 

Кирииһэ диэнинэн билинэллэрэ, нэһилиэк 

бастакы колхозтаахтарыттан биирдэстэрэ 

буолар. Үлэтигэр, улахан кыайыылаах киһи, от 

охсорунан га сири, икки омурҕан охсон 

кэбиһэр, мас охторуутугар, саһаан охсуутугар 

иннигэр икки атахтааҕы түһэрбэтэх киһи, этэ- 

дииллэр. Төһөлөөх киһиэхэ тиһэх күннэригэр 

ийэ мастарын оҥорбутун “ааҕар да айыы 

буолуо?” – диэн ахтара үһү. Ордук сэрии кэмигэр кыаммат, хотуммат дьоҥҥо буордарын да 

булларааһыҥҥа барытын да “күдүрүйбүт” -  кини буоллаҕа. Айылҕатын айдарыытынан 

толору “сэптээх, сэбиргэллээх” үрүҥ айыы ойууна эбит. Бэйэтин лаппа кыанар тэтиэнэх киһи 

буолан, туругар киирдэҕинэ тииккэ кумалааннаан тахсан туһунан тойуктаах буолар эбит, 

түһэригэр таҥнары түһэр. Биирдэ, Хабырыыл Сүөдэрэп биригэдьиирдии сылдьан, “Сэдэҥ” 

диэки атынан айаннатан Кирииһэ оонньуур тиитэ дэнэр тумулу (ити улахан эбэҕэ) ааһан 

иһэн, туохтан эрэ этэ-сиинэ дьигис гынан көртө оҕонньоро үөһэ олорор үһү. Саҥа, иҥэ элбэх 

киһитэ соһуйаммын, аппын тиҥилэхтээн кэбистим диэччи. Нөҥүө күнүгэр Кирииһэ, аат 

ааттаан Хабырыылы ыҥыртарбыт этэ. “Улаханнык турукпар киирэн олордохпуна суолбун 

быһа баттаан –ааспытыҥ, уолум, буолан быһа курбуулаабатым”- диэбит этэ. “Аҕыйах 

хонукка сытыаран кэһэтиэхтээҕин убайым Кирииһэ барахсан аһыммыта” – диэн Хабырыыл 

хойут сэһэргээччи. Элбэх киһини эмтээбитин туһунан дьон-сэргэ сэһэниттэн истэбит.  Бэйэтэ 

ааттаах уус киһи, 1965 сыл көһөн кэлэн бастакы ыһыаҕар түһүлгэни бэлэмнээһиҥҥэ анаан, 

минээн аар-баҕах туруоран алгыс анаабыт этэ. Нэһилиэгин дьонун, сэргэтин инники 

кэскилин олоҕун санаан. Орто дойдутуттан, дьонуттан-сэргэтиттэн арахсар тиһэх чааһыгар 

диэри, барыта үтүөнү, эрэ түстүү сыппыта үһү, “соноҕоһум” – диэн тэрилин ыллаттаран 

илдьэ барбыт. Кыһалҕалаахтар, сытар сирбэр кэлэн, көмөлөһүннэриэхтэрэ – диэбит, этэ. 

“Кэнэҕэһин, кыыс оҕоннон туйах үктэтэрим буолуо, барахсаным сыыһа ыалдьан эрэйи, муҥу 

көрүө, да буоллар” – диэн кэриэс этэн хаалларбыт этэ.  

1935-с сыллаахха ойууннааһыны утарыы уурааҕа тахсыбыта. Өскөтүн тохтообот 

түбэлтэлэригэр, хаайыылааһын, көҥүллэрин быһыы – диэн. Киргиэлэйдээх, Бүөтүр 

кумуларын, дүҥүрдэрин сүгэн суос сатыы Кырыкыйынан Бүлүү куоратыгар тутар 

туһааннаах сирдэрин ыйдаран туттараат атахха биллэрбиттэр этэ. Айылҕа айдарыылаах 

анабылын күүс өттүнэн модьуйан былдьааһын, көҥүллэрин күөмчүлээһин буолбут. 

Киргиэлэй күнүнэн эргийбит, Бүөтүрэ ортотугар хонон кэлбит этэ. Кэлин Киргиэлэй Бүлүүгэ 

киирэ сылдьан музейга туттарбыт сурахтарын истэн  киирэн көрбүт этэ. Ыйанан турар дүҥүр 

иччитин билээт тыаһаан барбыт. Киргиэлэй “уллуҥахпыттан, оройбор диэри сиһим 

тоноҕоһун батан дырылаабыта, ыксаан куоттум” – диэбит сурахтааҕа. Сурах хоту истиигэ 

икки дүҥүр тыастара бэрт буолан, дьааһыктаан баран Ярославскай музейыгар ыыппыттар 

этэ.  

 Билигин XXI-с үйэ муҥутуур сайдыы чыпчаалыгар олоробут. Айылҕабыт, тулалыыр 

эйгэбит улаханнык алдьанна. Төһөннөн сайдыы балысханый да, оччоннон дьаҥ-дьаһах, 

ыарыы, сүтүү элбиир чинчилээх. Ийэ сирбитигэр итэҕэлбитигэр эрэ ыкса чугас 

сырыттахпытына олох суолун дьоло тосхойор – диэн өбүгэлэрбит этиилэрэ сэрэтэр. 

Былыргы үһүйээннэргэ иһиттэххэ, айаннаан кэлэр араас хара дьайдарга биһиги айылҕаттан 

айдарыылаахтарбыт дурда, хахха буолан, көмүскэһэллэр эбит. Айылҕаттан айдарыылаах, 

хомуһуннаах дьоннорбут Киргиэлэй Уйбаныап – Кирииһэ, Бүөтүр Баһылаайап – Бүөтүр 

оҕонньор, Сахаар Борокуоппайап – Сахаар кырдьаҕас сирдэригэр, уоттарыгар сырдык 

тыыннара араҥаччылыы сыттаҕа. 

                                                                    Владимир Афанасьевич Федоров краевед, 

                                                                   РФ суруйааччыларын союһун чилиэнэ.   

 

 
Нэһилиэкпит дириҥ былыргытын, киэҥ историялаах ытык сирдэрин, онно олорон ааспыт 

дьон-сэргэ олоҕо-дьаһаҕа туоһулуур буоллаҕа. Олортон биирдэстэринэн Үөһээ Бүлүү улууһун 

Мэйик нэһилиэгэр өбүгэлэрбит тустарынан кэпсиир ытык дьоммутуттан биирдэстэрэ 

үйэтин тухары колхоз, совхоз араас үлэтигэр илиитин араарбакка үлэлээн билигин 

бочуоттаах сынньалаҥҥа олорор тыыл, үлэ ветерана, нэһилиэк бочуоттаах олохтооҕо 

Иванов Василий Николаевич буолар. Кини билигин 85-с сааһын томточчу туолбут 7 оҕо 

амарах аҕата, элбэх сиэн эһээтэ ытык киһибит буолар. Кини иитиллибит абаҕата 

айылҕаттан ураты дьоҕурдаах дьону-сэргэни эмтиир, харыстыыр, арчылыыр дьоҕурдаах 

Иванов Григорий Иванович – Киирик айыы ойуунун туһунан бэрт элбэх ахтыыны, бэйэтэ 

билбитин-көрбүтүн, бииргэ үөскээбит үөлээннээхтэрин кэпсээннэриттэн бэлиэтэммитин 

көҥүлүн ыламмын бэчээккэ таһаарарга сананным.  

 

 

 

                    Мэйик нэһилиэгин ытык  кырдьаҕаһа Василий Николаевич Иванов   

                                                     ахтыыта 

 

...Өбүгэлэргин кэриэстээбит  

                                                                эбит буоллаххына, 

          кэлэр кэнчээри ыччаккар 

          кэрэтик ахтыллыаҥ. 

          Семен Данилов. 

 

Григорий Иванович төрдө – ууһа, олорбут алааһа. 

 

 Абаҕам, Иванов Григорий Иванович (Киирик)  Үөһээ – Бүлүү улууһугар Мэйик 

нэһилиэгэр “Илиптээн” диэн ааттаах, ортотугар тиит, талах, хатыҥ булкуйа үүммүт икки 

арыылардаах кэҥэс төгүрүк алааска олохсуйбут дьадаҥы ыалтан 1893 сыллаахха төрөөбүтэ.  

 Аҕата – Иванов Иван Иванович (Туорай Уйбаан) эдэр сааһыгар икки хараҕынан 

көрбөт буолбут. Ийэтэ Татыйыына төрөөбүт сирэ Сургуулук. Бастаан хоту Чинэкэткэ 

олохтоох Лэкиэс диэн киһиэхэ кэргэн кэлбит. Онно уһуннук олорботох, арахсан кэлэн 

Уйбааҥҥа кэргэн тахсыбыт. Ийэтэ, былыргы дьахталлар курдук сүрдээх хоһуун дьахтар 

эбит. Дэлэҕэ ынахтарын төттөрү – таары хаамтарымаары үһүс ыамнарыгар мэччирэҥнэригэр 

баран ыан баран, үүтүнэн 3 км. сиртэн “Кыталыктан” аҕалара үһү. Аҕата төһө да хараҕа суох 

буоллар, сайынын көнө сиргэ от охсуһан, кыһынын дьиэ таһыгар маһын мастыыр эбит. 

Бэйэтэ, дохсуннуу соҕус майгылааҕа, мэнээк тыаһыыры, күлэри, бэл атаҕы соһон хаамары, 

айаҕы тыаһатан аһыыры сөбүлээбэт идэлээх эбит. Күүһүнэн – уоҕунан бэйэтин кыанар эбит. 

Ол да иһин буоллаҕа, уола уонуттан тахсыбытын кэннэ  сирдьит оҥостон икки төгүл 

Бодойбоҕо салааска соһон баран кэлбиттэр. Күһүн дьиэлэриттэн арахсан баран Бодойбоҕо 

тиийэн ыалга мас мастаан, эмиэ да көрдөһөн, кыра харчылаах, чай, табаах, таҥас булунан 

саас суол хаалыыта төннөн кэлэллэр эбит.  

Абаҕам улаатан чугастааҕы нэһилиэктэн Күүлэттэн Өксүүн диэн кыыһы 

кэргэннэммит. “Илиптээнигэр” саҥа улахан дьиэ туттан быраата Иванов Николай Иванович 

(биһиги аҕабыт) ити – бу курдук, биир тиэргэннээх кэриэтэ олорбуттар. Сайынын эмиэ кэрэ 

айылҕалаах “Уоттаахха” көһөн быраатыныын биир дьиэҕэ олороллоро. Олорор дьиэлэрин 

таһыгар улахан үс хостоох дьиэни туттубуттара үрдэ, аана, түннүгэ, муостата сиппэккэ 

турдаҕына, сэрии кэмигэр Федотов Николай (Тииҥэй) өртөөбүт уота тахсан, биир харчы 

төлөбүрэ суох, умайан хаалбыта.  

 

      

     Абаҕам дьарыга.   

 

 Абаҕам сүрдээх кыайыылаах – хотуулаах хоһуун үлэһит  бэрдэ этэ. Маска сүгэнэн, 

быһаҕынан дэгиттэр уус үтүөтэ. Күөлгэ киирдэҕинэ балыкка тууһут, куска тиргэһит, ойуурга 

таҕыстаҕына куобахха туһахчыт, сохсоһут идэлээҕэ. Арай куска сааламмат быһыылааҕа, мин 

куһу саанан өлөрбүтүн көрбөтөҕүм. Күһүн ханнык эмэ аҕыйах тииҥи эрэ өлөрөрүн билэбин. 

Сайын биир гааны  икки омурҕаҥҥа эрэ охсорун кэпсээччи. Хотууру хаһан да таптаммат этэ, 

өрүүтүн игиинэн эбэтэр быһаҕынан кыһан сытыыланара. Хотууру окко бөтүппэт эрчимнээх 

илиилээҕэ.  

 Сэрии сылларыгар сайынын колхозка тутуу үлэтигэр эмиэ да окко үлэлиирэ. 

Кыһынын дьиэтигэр олорон, ыраах айаҥҥа сылдьар ат сыарҕаларын, окко – маска туттуллар 

араас тэриллэрин оҥороро. Биир кыһын хоту оройуоннарга балык бултааһыныгар барар мас 

уһааттары талаҕынан уобуруччулаан элбэҕи оҥорбута. Балары 

барытын маһын ойууртан кэрдэн, сүгэн киллэрэрэ. Сүрдээх 

түбүктээх түүннэри – күннэри уһанан тахсара. Хата дьиэтэ 

кэҥэс буолан абыраабыта. Эмиэ ити сылларга колхоз улахан 

амбаар хотону туттарыгар тутууга биригэдьииринэн 

сылдьыспыта. Үөрэҕэ суох буолан, үлэ таабылын дьону 

соруһан суруттарара.  

Кэлин колхозтар холбоһоннор сэттэ – аҕыс биэрэстэлээх ыраах 

сиртэн дьиэтиттэн сатыы сылдьан үлэлэспитэ. Хаамарынан 

киһи сатаан аргыстаспат киһитэ. Бүлүү куоратыгар сайын 

сатыы күнүнэн кэлэн турар. Бу уончаны эрэ кыайбат көс сири 

күнүнэн айаннааһын киһиэхэ эрэ барытыгар кыаллыбат 

буолуохтаах. Тутууга сылдьар кэмигэр маһы охторууга, 

бэрэмэнэни суорууга кини иннигэр   түспүт Мэйиккэ суоҕа.  

                                         Сүгэҕэ киһиэхэ иннин биэрбэтэх Санников  
   Григорий Иванович дьиэ 

   кэргэнин  кытта                     Василий Михайлович-1 “кистии – саба куоталаһан көрөрүм да, 

кини иннигэр түспэтэҕим, чахчы ыарахан илиилээх киһи, 

баатыгыран “көстүбэт дьоно” көмөлөһөллөр быһыылаах” – диэн 

күлэ – оонньуу кэпсиирин, хойут мин тутууга сылдьаммын балай 

да истибитим. Ол кэмҥэ бииргэ үлэлэспит табаарыстара И.Герасимов, В.Догуев, 

И.Евдокимов о.д.а. бары сөҕө – махтайа кэпсэтэллэрэ.   

 Кырдьаҕастар баалларына, хойукка диэри, сэһэҥҥэ сылдьыбыт, эдэр эрдэҕинээҕи 

биир күннээх үлэтэ маннык эбит. А.Акимовтарга (Локоойу чыычааҕа) кыһыҥҥы оттук 

мастарын кэрдэн биэрэргэ кэпсэппит. Күһүҥҥү күн сарсыарда эрдэлээн, киэһэ хойукка диэри 

иккитэ чэйдээн кэпсэтиилээх биэс уон сыарҕаҕа холоон бүппүт. Дьиэлээх хайдах эрэ 

итэҕэйбэттии туттубут, ол эрээри убаастаһара бэрт буолан, саҥарбакка хаалбыт. Кыһын биэс 

саастаах атыыр оҕустааҕынан таһан, биэс уон биэс сыарҕаны таспыт.  

 Сэрии аас – туор сыллара биһиги “Кыһыл-Сайылык” колхозпутугар ыараханнык 

сабардаан, элбэх киһи аччыктааһынтан өлбүтэ. Бу дьону буору булларыыга кыайарын уонна 

ууһун буруйугар диэххэ сөп, үксэ абаҕам моонньугар сүктэриллибитэ. Маһын, тэбиэх 

оҥоһуута, буорун хаһыытыгар биир эрэ киһини көмөҕө биэрэллэрэ. Ити сыллардааҕы үлэтин 

түмүгүнэн 1941-1945сс. үлэҕэ килбиэнин иһин мэтээлинэн наҕараадаламмыта. Кэлин 

кырдьан, ыалдьан субай сүөһү көрүүтүгэр, кыһынын от тиэйэн, аһатан, сайынын окко 

үлэлээн 1960 сыллар диэки үлэттэн туораабыта.  

 

Оччотооҕу олох кыһарҕана. 

 

 Бэйэтин олоҕор чэпчэкитэ суохтук олорон ааспыта диэххэ сөп. Маҥнайгы кэргэниттэн 

Өксүүнтэн икки оҕо төрөөбүтэ да кыраларыгар өлбүттэр. Кэргэнэ 1950 сыллаахха колхоз 

салалтатын оччотооҕу бардам дьаһалынан ыалдьа сылдьан, олорор күөлүн арыытыгар 

охсуллубут оту мунньаары тымныы ууну кэһэн, тымныйан ойоҕостотон ыалдьан орон 

киһитэ буолбута. Далыр балыыһатыгар баран эмтэнэн көрбүтэ да, туһамматаҕа, кыһыныгар 

олунньу ыйга өлбүтэ. Бииргэ төрөөбүт быраата, балта ыал ийэтэ, аҕата буолан бараннар эдэр 

саастарыгар эрдэ үйэлэммиттэрэ. 

 Аймахтарыттан түөрт, тастыҥ ыалтан биир барыта биэс оҕону иитэн улаатыннарбыта. 

Улахан уола Өлөксөй аҕа дойду сэриитин кыттыылааҕа, икки уоллаах. Бүлүү оройуонугар 

олорон 1976с. сэриигэ ылбыт бааһыттан ыалдьан өлбүтэ. Улахан кыыһа Мария 6, кырата 

Мавра 3 оҕону хаалларан, эдэрдэригэр өлбүттэрэ. Уолтан иккис иитиллээччи 7, үһүс уол 6 

оҕолоохтор Мэйиккэ олороллор.  

   

Иккис кэргэниттэн Яковлева Мария Иннокентьевнаттан икки 

уол төрөөбүтэ, маҥнайгыта кыратыгар өлбүтэ. Иккис уола 

Кирииһэ 8 оҕолоох улуус киинигэр олорор. Абаҕам орто 

дойдуга кэлэн бэйэтиттэн кэннигэр хаалларбыта Кирииһэтэ 

эрэ.  

 

Олоҕо – дьаһаҕа. 

 

 Кинини аһыы кутурҕан эрэ хаарыйбыт буолбатах. 

Айылҕаттан айдарыылаах ойуун идэтэ ол кэмнээҕи салалтанан 

туора көрүллүбүтэ. Маны таһынан сэрии кэмигэр бөһүөлэктэн 

тэйиччи олороро төрүөт буолан, колхоз баайтаһын ынаҕа 

сүтэн, уорбалааһыҥҥа эмиэ киирэ сылдьыбыта. Ол сайын 

Кыһыл-Сайылык колхозка Федоров диэн милииссийэ тахсан 

сайылаабыта. Үлэһиттэри хонтуруоллуура уонна окко эмиэ 

үлэлэһэр этэ.  

 Биир сарсыарда биһиги олорор Илиптээммитиэгэр 

тиийэннэр дьиэни истэри – тастары, иһиттэри – хомуостары өҥөйөн, утуйар таҥаһы 

сахсыйан, абаҕам кыыннаах быһаҕын ылан чинчийэн көрбүттэрэ да суоҕу хантан 

булуохтарай, төннүбүттэрэ. Кэлин онон эрэ муҥурдамматах этилэр, дьиэбит таһыгар түүн 

кэлэн манаабыттар этэ. Ити кэлин эрэ иһиллибитэ, бука сылдьыспыт дьонтон кэпсээбиттэрэ 

буолуо. Мин ити кэмҥэ уончалаах буоламмын, барытын үчүгэйдик көрөммүн өйдөөн 

КэргэнэЯковлева Мария 

Иннокентьевна уонна ииппит 

уола Коля 

хаалбыппын. Абаҕам барахсан биир тылы саҥарбакка көрөн эрэ 

олорбута. Ол кэм тойоттору кытта аахсар бириэмэ буолбатаҕа, кыра 

да сылтаҕынан хаайыыга киирэриҥ ырааҕа суоҕа. Тугу гыналлара, 

саҥараллара бэйэлэрин көҥүллэрэ этэ. Ити уорбалааһын оччолорго 

колхоз аһын – үөлүн үрүмэлээн сиэччилэр киксэриилэрэ буолара 

кэлин биллибитэ.   

 

   Айылҕаттан айдарыылааҕа. 

 

 Абаҕам орто уҥуохтаах, төкүнүк агдалаах, куппут-симмит 

курдук дэхси эттээх-сииннээх, түөрт кырыылаах модьу харылааҕа, 

көнө муруннаах, сүүһүгэр балай да улахан урдаах, эдэригэр 

куударалаах баттахтаах, хара бараан номоҕон сирэйдээх, сытыары – 

сымнаҕас майгылааҕа. Дьону кытта өрүүтүн күлэн – үөрэн, оҕо – 

дьахтар буоллун тэҥнээхтэринии кэпсэтэрэ. Олоҕор ыарахан да түгэннэр тиксибиттэрин 

иһин, санаарҕаан төбөтүн бүк баттанан олорбот этэ.  

 Бар – дьонум истиитигэр үөһэттэн айдарыылаах ойуун идэтинэн дьонугар – 

сэргэтигэр эмтээн, көмөлөспүт түгэннэрин, күн – түүн аҕыйаан иһэр кырдьаҕастар 

ахтыыларынан, абаҕам бэйэтэ кэпсээбитэ өйбөр хаалбытын уонна тус бэйэм көрбүппүн – 

истибиппин кырааскалаан – дуйдаан тупсарбакка хайдах баарынан кырдьыктааҕынан 40-50-

60 сыллардааҕы түгэннэрин ахтан аһарыахпын баҕарабын. Ким хайдах ылынара ол бэйэтин 

үтүө көҥүлэ буоллаҕа.  

 Кини эдэр саастааҕар хас да төгүллээн эттэтэн үөһэттэн айдарыылаах ойуун 

идэлэммит. Бүтэһик эттэтиитэ 1937 сыл диэки быһыылаах. Эдьиийим Мария кэпсииринэн 

итинниккэ сөп түбэһэр.  “–Эн иккилээх быһыылааҕыҥ, абаҕаҥ “буккулла” сылдьан 

эккириирин көрөҥҥүн олоппоско тайанан тураҥҥын үтүктэн бакыҥнаатаҕыҥ аайы 

ырбаакыҥ көхсүгэр тигиллибит киэргэл тимирдэриҥ кылырдыырын өйдүүбүн” – диэн 

кэпсиирэ. Мин 1935с.төрүөхпүн, эдьиийим миигиттэн алта сылынан аҕа. Ити иннинэ 

эдьиийим 4-5 саастааҕар “абаҕам аахха киирдэхпинэ көтөҕөн ылан дьиэ туора өһүөтүгэр 

кыбытан кэбиһэн куттуура, ити кэмҥэ эмиэ буккуллар кэмэ этэ,” – диэн ахтара.  

 Дүҥүрүн маһын үөһэттэн айдарбыт сириттэн ыйан биэрбиттэрэ үһү. Онон олорор 

күөлүттэн көстөн ордуктаах ыраах сиртэн Кэҥкил – Күбүҥдэ диэн күөллэр быысаһар 

тумулларыттан баран кэрдиммит. Ити тиит чөҥөчөҕүн кэлин Лукинов Киргиэлэй диэн 

оҕонньор Алексеев Василийга эдэр саастааҕар ыйан көрдөрбүт.  

 Мин, саныырбынан дүҥүрүн иккитэ хаста оҥостубут быһыылаах. Алдьаммыт дүҥүр 

иитин аҥаара билигин олорбут өтөҕүн таһыгар ойуурга сытар. Иккиһэ Бүлүү куоратыгар 

бэйэтэ сүгэн сатыы киллэрэн туттарбыта үһү. Аргыһа эмиэ ойуун Васильев Петр Васильевич 

(Чохооной) иккиэ буоланнар сайын киллэрэн туттарбыттар. Абаҕам дүҥүрэ ол түүн ыйанан 

туран, тыаһыы хоммутун, сарсыныгар хоммут ыалыттан аҕалан бэйэтинэн тохтоппуттара 

үһү (бэйэтин кэпсэлэ).  

 Саха төрүт культурата диэн кинигэҕэ сурулларынан 1924 сыллаахха Ситэриилээх 

Комитет Президиума “Саха АССР-га ойууннааһыны утары охсуһуу” диэн уурааҕа, юстиция 

Наркомата “Ойууннары РСФСР ХК сөп түбэһиннэрэн сууттаһыы бэрээдэгэ” диэн 

инструкцията тахсыбыт. Иккис 1934 сыл тохсунньуга комсомол уобаластааҕы бюрота 

“Комсомолецтар культурнай олох иһин социалистическай походтарын ыытар туһунан” диэн 

уураах ыылыммыт. Маннык уураахтарга олоҕуран ойууннары хабырдык тутуу саҕаламмыта: 

гражданскай бырааптарын быһан, үөрэнэр оҕолорун оскуолаттан үүрэн, дүҥүрдэрин, 

таҥастарын былдьаан ылан, дьон – сэргэ ортотугар уоттаан, бэйэлэрин “норуот өстөөҕө” 

диэн хаайыыга уган эбэтэр сыылкаҕа ыытан барбыттара дэнэр. Бу уураахтар 

сабыдыалларынан Киргиэлэйдээх, Бүөтүр Бүлүү курдук ыраах сиргэ туос сатыы дүҥүрдэрин 

сүгэн айаннаан илдьэн туттардахтара. Дүҥүрэ улахана, тыаһа – ууһа ньиргиэрдээҕэ ала – 

бэлиэ сэп этэ- диэн көрбүт – истибит кырдьаҕастар кэпсэтэллэрэ.  

Төрөппүт уола 

Григорий 

    1965с. Мэйик ыһыахтыыр сиригэр алгыстаан, 

арчылаан туруорбут сэргэлэрэ. 

 

 

 Кини ыарыыны эмтиир ньыматынан мэнэрийэн-кыыран, силинэн, имэрийэн, оборон-

бохсуруйан. Хааннаабат уонна отунан-маһынан туттубат этэ. Арай биирдэ түөн уурарын 

көрбүтүм. Биһиги  кэммитигэр дүҥүрэ суоҕа, эгэ таҥас кэлиэ дуо?! Былыр даҕаны анал 

таҥастаах этим диэбэт этэ, дьон даҕаны оннук таҥастааҕа диэбэттэр этэ. Мин анал таҥастаах, 

дүҥүрдээх дьону кыыраллар, оннуга суохтары мэнэрийэн диэхпин баҕарабын. Ити төһө 

сөптөөҕүн бэйэм да билбэппин.   

 

                Алгыстаах ыһыаҕа. 

 

  

     Абаҕам “Уоттааҕар” олорон барыта 

түөрт төгүл 1925-26-27-29 сылларга 

ыһыах тэрийбитэ. Бастакы ыһыаҕа 1925 

сыллаахха, бүтэһигэ 1929 сыл. Баҕах 

баҕаналара үс тииттэн суоруллан 

оҥоһуллан, киэҥ налыы хонууга 

туруоруллубут,  үөһэнэн сарыы 

мастарынан холбоммуттар. Холбоһук 

мастарын икки өттүгэр ат төбөтө 

оҥоһуллубут. Ортоку баҕана чулуу 

тииттэн оҥоһуллубут. Быһаҕынан оҥо 

быһан 1925с. уонна киһи ааттара Г.И., 

Н.И., М.М., А.М., суруллубут. 

(Киргиэлэй, Ньукулай, Марыына биирэ 

биллибэт). 

Ыһыаҕар биир тыһаҕаһы өлөрөн, 

мииннээн буһаран, ынах үүтүнэн 

быппах куттаран, сүөгэйдээн, 

арыылаан булкуйан уонна  арыылаах 

лэппиэскэнэн, чэйинэн кэлбит дьону 

аһаталаабыт. Чугастан, ыраахтан 

балайда киһи кэлэн, күннээх – түүн, 

оонньоон – көрүлээн, үөрэн – көтөн 

тарҕаһаллара үһү.  

 Кэлин республикаҕа тиийэ аатырбыт тустуук Степанов Василий Иннокентьевич – 

Буучугурас бу ыһыахха бастакы түһүлгэҕэ тустуутун саҕалаабыта дииллэрэ.  

 “Уоттаахха” олоруулара 1941 сыллаах сэрии буолан тохтообута, дьиэлэрин уот сиэн 

киһи олорботоҕун курдук буолбута.    

     

 

 

   Киргиэлэй бэйэтин кэпсээниттэн. 

 

 Эдэр сылдьан, ойуун ииппит айатыгар көрүммэккэ киирэн эстэрэн, кыл – мүччү 

аһаран биэрбитин.  

 Былыр Илиптээнигэр (1930-40сс.) диэки хотон иһигэр туу өрө олордоҕуна Еремисов 

В.С. ойоҕо Марыына удаҕан эмискэ соһуппутун, ону сырсан, ситиэхчэ буолан эрдэҕинэ 

удаҕан куһаҕанынан ыһан, куотан хаалбытын, ол эрээри, кэлин ситиспитим диирэ. Иккиһэ 

эмиэ ити сылларга уҥуор турар оскуолаҕа оттук мас киирбитин Семенов Василий 

Семеновиһы (Бүүчээни) кытта саһаан охсо кэлбиттэр. Ол кэмҥэ Еремисовтар оскуолаҕа 

үрдүттэн олороллоро үһү. Күнүскү чээйдэригэр дьахтар үөрэ-көтө киирэн чээйдииллэригэр 

ыҥырбыт. Абаҕам киирээри туран киһитигэр сэрэппит.  Мин аһыам иннинэ аһы сиэйэҕин, 

мин кэннибиттэн эрэ ылан сиэр –диэн. Дьиэҕэ киирбиттэрэ алаадьылаах чэйин бэлэмнээн 

турара үһү. Абаҕам “хараҕын уотун” ииттэн көрбүтэ, аһа барыта үөнүнэн кыймаҥныы 

олорорун, дьахтарга бэйэтигэр этэн, түргэнник дьаһаттарбыт.  

 Хомустаахха эдэрчи сылдьан Ньыыкан ойууну кытта биир ыалга түбэсиһэн 

хоммуттар. Ньыыкан сытаатын утуйан хаалбыт. Киргиэлэй дьээбэлэнэр санааланан ыт оҕото 

буолан, Ньыыкан суорҕанын үрдүнэн хааман атаҕын тилэҕин тарбаабыт. Онтон соһуйан 

уһуктан Ньыыкан истиэнэни сырбаппыт.  

 Хайалара да ол түүн кэтэсиһэн утуйбатахтар. Сарсыарда саҥата-иҥэтэ суох аһаан, 

икки аҥыы барбыттар. Ньыыкан аара ыалга сылдьан “аны саас от-мас көҕөрүүтэ, 

ыалдьыттаах – хоноһолоох буолуоҕа” – диэн ыалга илдьит кээспит. Ол кыһын кэтэнэн – 

мананан эрэйдэнэн да биэрбитим, эдэрбэр тэптэрэн акаарытык быһыыланан турабын, 

диэччи. Сааһыгар биллибэтэх “үөһэттэн айдарыылаах, улахан киһи эбит”, диэбитин кэлин 

дьонтон истибитим.  

  

*** 

 1950 сыл ааһыыта кулун тутар диэки эмискэ абаҕам кыайан аһаабат – сиэбэт буолан 

хаалбыта. Аһаатаҕына төттөрү өҕүйэр, хотуолуур, онон ыран – дьүдэйэн испитэ. Биирдэ 

балай уһуннук мэнэрийбитэ. Онно этитэллэринэн “хараҕыҥ сабыллан, балай буолаҥҥын, 

иннигин көрүммэккэ – кэтэммэккэ ас быраҕан биэрбиттэрин (сиикирэ) сиэҥҥин кус уҥуоҕун 

уҥуохтанан, хохту хараҕын харахтанан эрдэҕиҥ”... уонна да элбэҕи этитэллэр быһыылааҕа. 

“Нойон оҕобутун саас күөл мууһа ортотугар холоруктата “баллыгынайынан” (баҕа ыамата) 

хотуолатан көрүөхпүт. Кыайан хотуолаатаххына үйэҕин уһатыаҥ, кыайбатаххына бэйэм-

бэйэм дэнээр” – диэн этиппиттэрэ. Саас от – мас көҕөрүүтэ үчүгэй буолбута. Мин көрөрбөр 

тугунан да эмтэммэтэҕэ, онон хотуолаабыт буолуохтаах.  

 

*** 

 1950 сыллар кэлиилэригэр абаҕам Оҥхой диэки бардым 2-3 хонуом диэбитэ. Ити бэс 

ыйыгар эбитэ дуу, ыам ыйын бүтэһигин диэки эбитэ дуу чуолкайын билбэтим. (Оҥхойго 

бокуойдаах эрэ буоллар өрүү сылдьар, хонор сирэ. Табаарыстара элбэх быһыылааҕа). Мин 

барбытым кэннэ улахан тыал – күүс буолуоҕа. Онон дьиэҕитигэр олорооруҥ,  хайдахтаах да 

тыас – уус буоллар ааҥҥытын аһаайаҕыт, быгыалаан көрөөйөҕүт, оннук тыал түстэҕинэ 

ааҥҥытын хатанан олорооруҥ диэбитэ. Икки дуу, үс эбитэ дуу хонон кэлбитэ. Кэлэн баран 

былдьата сыстым, үөһэ дойдулаах буоламмын, куотаммын абыранным диэбиттээх. Ол 

бириэмэҕэ эдьиийим Мавраны кытта олорбуппут. Хайа дойду ааттааҕын кытта күөн көрсөн, 

күрэс былдьаспытын ыйытар кыахпыт суоҕа. Онон билбэккэ хаалбытым.  

 1967 сыллаахха күһүөрү сайын абаҕам төбөтүнэн эмискэ ыалдьан буккуллубута. Мин 

ити кэмҥэ туспа дьиэ туттан, үс оҕолонон абаҕам аахтан туһунан олорбуппут. Биир күн 

дьиэм таһыгар үлэлэнэ сырыттахпына, абаҕам үөһүнэн ырааҕынан ыллаан – туойан ааспыта. 

(Ити кэмҥэ ыалдьара, ол эрээри кыратык дьонун кытта оттоһор буолара). Мин итини хайа 

эрэ ыалга сылдьан, арыгы иһэн, холуочуйдаҕа дии санаабытым (ыалдьыаҕыттан кыайан 

испэт этэ). Онтум атын буолан тахсыбыта. Сотору буолаат “абаҕаҥ ыалдьыбыт, тахсар 

үһүгүн”, диэн илдьит кэлбитэ. Дьиэтигэр киирбитим, икки атаҕын орон үрдүгэр таһааран, 

тобук тардыстан олорон, үөһэ – аллараа дойду тойугун туойа олороро. Хараҕа мээнэ этэ. 

Мин киирбиппин билбэтэҕэ, дьыалайдаабатаҕа. Мин ону көрөн олорон, үйэтин тухары олох 

туһугар үлэ ыараханын санныгар сүксүбүт, бар-дьонугар кыһалҕалаах кэмнэригэр көмөлөһө 

сатаабыт, бэйэтин олоҕор эмиэ аһыы – кутурҕан үксүн көрсүбүт, хас да сыллар усталарыгар 

тыын быһаҕаһын тыынан эрэйдэммит киһини, аны мантыкайа итэҕэс эбит диэммин абаҕам 

барахсаны аһынаммын уйадыйан оҕолуу ытаабытым. Туора киһи көрөрүгэр отутуттан 

тахсыбыт, хас да оҕолоох, ыал аҕата ытыы олороро олуона көстүү буолуо да, миэхэ 

кыаллыбатаҕа. Балайда уһуннук олорбутум кэннэ дьэ, өйдөммүтэ. Миигин таба көрөн, “дьэ, 

тоҕойум били уруккуттан дьаҥытатар дүҥүрдэринэн киирдилэр, булларан тэйиэхпит, күлэ-

оонньуу сылдьыбыккын биллэриэхпит дэһэллэр, арааһа силлибэт сирбиттэн ыллылар, хаһан 

да хайыаххыный кулуубтарга оҥорон биэрбит сэбим баар буолуоҕа, ону көрдөһөн ылаҥҥын, 

Уус Уйбааҥҥа тимирин ситэттэрэн киллэрээр. Уйбаан аккаастыа суоҕа, оҥоһулларын билэр, 

түргэтэтэ сатаар, онтукайа суох мантан өлүөрүнэн төлөрүһэрим биллибэт”, диэбитэ. 

Уһаабатаҕа эмиэ дьүүлэ – дьаабыта биллибэтинэн саҥаран – иҥэрэн барбыта.  

 Биһиги дьолбутугар кулуубтар мээнэ бырахпатах этилэр, ыскаапка уган туруораллара. 

Уйбаан уһаппатаҕа, тимирин ситэрэн биэрбитэ. Ону абаҕабар киллэрэн биэрбиппэр дирбийэ-

дарбыйа хаалбыта. Онтон ыла урукку чөлүгэр түспүтэ.  

 Дүҥүр булунарыгар өлүөн уонча сыл инниттэн мэнэрийэр кэмигэр үөһэттэн айбыт 

айыылара “этитэр” буолаллара. Сылгылыырбыт чугаһаан эрэр, онон миинэр миҥэҕин, 

көлүнэр көлөҕүн булуна сырыт дэтэллэрин истэрим. Айыллыы кытаанах, ирдэбил да ол 

курдук кытаанах эбит этэ. Дүҥүр диэн мэнэрийэргэ тыас – дорҕоон эрэ таһаарар сэп 

буолбатаҕын, итинник айыллыбыттарга “миинэр миҥэлэрэ” эбитин өйдөөн хаалбытым.  

 Сэбиэскэй кэмҥэ дүҥүрүн былдьатан, дүҥүрдээх кыырыыны көрбөтөҕүм. Аналлаах 

таҥастааҕым диэбэт этэ, дьон да кэпсиирин истибэтэҕим. Иккитэ дуу аһыыр хобордооҕунан 

туттубутун өйдүүбүн. Ыарыы арааһыттан буолуо 5-6, 6-7 чаас курдук уһуннук мэнэрийэрэ. 

Улахан илистиилээх идэ быһыылааҕа, ырыата – тойуга, алгыһа арааһа элбэҕэ бэрдэ. 

Мэнэрийии саҕаланыыта; оһох уота сөҕүрүйбүтүн кэннэ эбэтэр элбэх чохтоох буоллаҕына 

күлүнэн суулаан (бүрүйэ) кыра соҕус кытарыы эрэ баар буолар. Дьиэ түннүктэрин сырдык 

кэмигэр сабыллар. Уот иннигэр олоппоско олорон арыы, сиэл уокка биэрэ – биэрэ уоһун 

иһигэр ботугураан алгыыр – көрдөһөр. Сөп буола-буола дьааһырдар, үөһүн таттарар курдук 

буолар. Онтон сыыйа дьааһырдара чаастатыйар, ботугуруура балайда улаатан иһиллэр, ол 

быыһыгар чөкчөҥөлүү саҥарар, ардыгар кэҕэлии. Онтон саҥата улаатан араас үөрүн 

ыҥыртаан бабыгыраан мэнэрийэн барар. Араас иччилэртэн көрдөһүүтэ элбэх буолар. Сорох 

кэмҥэ былыр өлбүт ойууннары, удаҕаннары көмөҕө ыҥырааччы. Араас иччилэринэн уот 

иччитэ, тэлгэһэ иччитэ, аартык иччитэ, күөл иччитэ, сир – дойду иччилэрэ, от-мас иччилэрэ. 

Үөһээ дойдуну үксүгэр көрдөһөр – ааттаһар буолара.   Тура сылдьан, икки саннынан аргыый 

уҥа-хаҥас иҥиэттэн, атаҕын төбөтүнэн тыаһа суохтук, дугунан, икки хараҕын быһа симэн, 

икки тобугун аргыый накытан, илиилэрин илин – кэлин быраҕа, наҕыл куолаһынан алҕаан 

бардаҕына, киһи налыйан олорон иһиттэр – истиэх буолара. Оттон үөр-сүрүн киллэринэн 

олоппоһугар олорон, хантайа – хантайа икки өттүнэн мускуллан, өрө тэйэ – тэйэ муостаны 

тиҥилэхтии – тиҥилэхтии бабыгыраан үөгүү – хаһыы былаастаахтык мэнэрийдэҕинэ эбэтэр 

дьиэ өһүөтүгэр төбөтүн саайыахтыы өрө эккирээн битийдэҕинэ кут-сүр да ыстаныах, дьиэ 

түөрт эркинэ ыһылла түһүөх үлүгэрэ буолан, кутталгыттан кутуйах ииҥин кэҥэтиэх, хаһан 

бүтэрин кэтэһэргэр бириэмэ ыыта сатыырбыт. Абааһы ыарытыннарбыт киһитин мэнэрийэ 

сылдьан, бүтэрин чугаһыгар ыалдьар сириттэн оборон – бохсуруйан баран, тыыммат буолан, 

уҥан хаалар. Ону итиннэ кэннигэр кэтэһэн туран үчүгэй кыайыылаах, сүһүөхтээх киһи 

хонноҕун анныттан ылан көтөҕөр уонна олоппоһугар уот иннигэр илдьэргэ икки илиитин 

окумалыттан тутуһар, өйөһөр киһилээх буолаҥҥын олоппоһугар олордоҕун, уот диэки 

хайыһыннаран. Тыын киллэрэн, этитэн барааччылар. Онно арааһы бары саҥардаллар. Күндү 

– мааны да көрдүүллэр. Ол арыгы буолар. Онон урукку саҥаһым Өксүүнньүйэ баарына 

өрүүтүн дьааһыгар икки суотайдаах бытыылкаҕа испиирдээх буолааччы. Ирдиир кэмнэригэр 

кыратык чохоол түгэҕэр онтон кутан биэрээччи. Сорох түбэлтэҕэ хаһан эрэ өлбүт дьон үөрэ 

киирэн саҥардан барааччылар, сорохтор саҥаран иһэн, уостан – сүтэн хаалаллар. Бохсуруйуу 

кэннэ көтөҕүү улахан сэрэхтээх, кутталлаах.  

Абаҕам агдата модьу, этэ – сиинэ кытаанаҕа, ыарахана бэрт буолан, бэйэм чааһым 

улаханнык саллар – куттанар этим. Ойуун охтуута куһаҕаннык дьайар, киһинэн эбэтэр 

үчүгэй сүөһүнэн тоҕо түһэр диэччилэр. Мэнэрийэр кэмигэр сэҥээрэн “кырдьык”, “оннуук”, 

“уруй буоллун” о.д.а тылларынан чиҥэтэн, тэбиэһирдэн бэриллэр. Итинниги билэр киһи 

саҥарар (урукку саҥаһым) итини үчүгэйдик толорор этэ. Ортотугар абаҕам хамсанан табах 

тардан ылааччы, оннугу эмиэ эрэйэр этилэр. Ыалдьааччыга бохсуруйар түбэлтэтигэр 

саҥаһым этиитинэн дьоннор кэннигэр баран кэтэһээччилэр. Мэнэрийэн бүтэригэр үөрдэрин 

– сүрүктэрин кыйдаталыыр (ыыталыыр) алгыһа буолар. Бүтээтин хайаан даҕаны таһырдьа 

тахсааччы. Ол халбаҥнаабат биир түгэнэ. Мэнэрийии кэмигэр атын истэн олорор дьонтон 

утуктууру, утуйары билээччи, улахан киһи утуйарын сөбүлээччилэрэ суох. Мэнэрийэригэр 

ардыгар чуумпуран, иһиллиир уонна сэҥээрэр түбэлтэлэрдээҕэ. Сотору кэминэн туох түбэлтэ 

буолуоҕун (холобура киһи өлүөҕүн эҥин) этээччи.  

  

Абаҕам 1967 сыл от ыйын 10 күнүгэр өлбүтэ. Өлөрүгэр даҕаны үчүгэй үчүгэйдик 

өлбүтэ. Өйүн – санаатын ыһыктыбатаҕа. Барыны бары туоһулаһа сытара. Быстар киэһэтигэр 

үлэм кэнниттэн тахса сылдьыбытым. Балайда уһуннук олорбутум. Ол күн кыайан турбатах 

этэ. “Миигин дьиэҕэр тахсан сынньан, утуй, үлэ киһитэ” – диэбитэ. Бука өлөрүн билиммитэ 

буолуо дии саныыбын. Сарсыарданан кэлэн эппиттэрэ. Улаҕаа хайыһан утуйбуттуу барбыт 

этэ. Улахан Эбэҕэ былыргыттан оонньуур – көрүлүүр тиитин анныгар көмүллүбүтэ (кэриэс 

этиитэ оннук этэ). Өлүөн иннигэр ыалдьар кэмҥитигэр баран көрдөстөххүтүнэ, көмөлөһө 

сатыаҕым диирэ. “Кэнэҕэс бэйэм туйахпын кыыс оҕонон хататтарыам”,  диир этэ. Ону кэлэр 

кэмнэр көрдөрөн ааһыахтара.  

 Манан абаҕам барахсан олоҕун кыра кэрчиктэрин кэпсиирим бүтэр. Биһиги 

иннибитинээҕи үлэтэ – хамнаһа, сырыыта – айана, араас түгэннэргэ кыырбыта – 

мэнэрийбитэ иһиллибэккэ, бэйэтин кытта буор анныгар кииристэҕэ. Баарыгар (үчүгэй кэмҥэ 

олорбут буоллар) киһи арааһы истиэ-билиэ хааллаҕа. Ол эбэтэр сурукка киирбитэ буоллар, 

кэнэҕэски ыччаттарбар сонун буолан хаалыаҕа мэлийдэҕэ.  

 Үйэм уһаан,  тобох-ибэх биир эмэ кырдьаҕаһы көрсөн кини туһунан иһиттэхпинэ 

салгыы суруйуом дии саныыбын. 

                      Ыам ыйын 30 күнэ 1997сыл. 

 

 

    Иванов Григорий  Иванович – Киирик туһунан ахтыылар. 

 

*** 

Саҥа ойууннуурун саҕана кыра олорор оҕо саҥарарын истэрэ үһү. Биир ыалга 

киирбитигэр, хаама илик кыыс оҕо утары көрөн олорон, - “Мин сотору өлөөрү олоробун” – 

диэн саҥарбыт. Итини дьиэтигэр кэлэн дьонугар кэпсээбит. –“Онтон ыла оҕо саҥатын 

истибэт буолбутум, кэпсиэ суох баара” – диирэ.  

 

*** 

1950 сыллар кэннигэр Павлов Василий Николавеич-1 кэргэнин Яковлева Акулина 

Ивановна төбөтүнэн буккуллан ыалдьыбытын сыарҕалаах атынан тиэйэн аҕалбыта. Киһи бу 

диэн иилэн ылбат саҥалаах, мээнэнэн көрбүт харахтаах көннөрү киһи куттанар киһитэ 

кэлбитэ. Биһиги ол бириэмэҕэ уһук фермаҕа “Чинэкэткэ” олорорбут. Абаҕам киэһэ уһуннук 

эҥсэн мэнэрийбитэ. Ыарыһах түүнүн чуумпутук утуйан, сарсыарда чэйдии олорон  быһыта – 

орута кэпсэтэр буолбут этэ. Онтон ыла үчүгэй буолан, үлэлээн-хамсаан, кэлин ыччат сүөһүнү 

төлөһүтүүгэ үчүгэй көрдөрүүлэнэн орден ылан аата Республикаҕа тиийэ иһиллэ сылдьыбыта.  

 

*** 

Ити сыллар саҕана Яковлев Коля 16-17 саастаах уол эмискэ иһинэн ыалдьан сыппыта. 

Иккис киэһэтигэр ийэтэ абаҕабын соруспута. Саҥа имэрийэн иһэн  -“түргэнник балыыһалаах 

сири булууһу, миэхэ кыаллыбат дьыала эбит” – диэбитэ. Сарсыарда ат көрдөһөн, Далыр 

балыыһатыгар барбыта. Бараары таһырдьа тахсыбыттарыгар -“Хойутаабыт, туһаммат киһи 

бараахтаата”- диэбитэ. Эппитин курдук балыыһаҕа тиийэн оройуон кииниттэн быраас 

тахсан, операциялана туран остуолга быстыбыта. Ыраах олоруу, эмчит чугаһынан суоҕун 

тэбиитигэр, ийэ эрэйдээх баар суох чороҥ соҕотох уолуттан маппыта.  

 

*** 

 Сэрии кэннигэр Тимофеев Леонтий Тимофеевич  (Буочча) сайын кураан кэмигэр 

дэриэбинэ таһыгар тиит охторон суорбут. Кумаара бэрдиттэн түптэ оҥостубута, сыыһа 

туттаран ойуурга тахсан, киэҥ сири ылан урааҥхай чугаһаабат уотугар кубулуйбут. Киэҥ 

көхсө кыараан, дьолугар чугас соҕус үлэлиир үөлээннээҕэр Киргиэлэйгэ кэлэн көрдөспүт.  

Балайда буолан баран, арҕаа диэкиттэн лоскуй хара былыт тахсан, дэриэбинэ таһыгар 

сүрдээх дохсун ардаҕынан куппут. Киэҥ тыаны хабан барбыт уот мөлтөөн, умуллан хаалбыт. 

Кэлин бу куруҥ “Буочча” куруҥа аатырбыта. Моонньоҕон бөҕө үүнэн, оҕо-дьахтар аймахха 

үөрүүнү аҕалбыта. Куурбут маһын чугастан тиэнэн биир туспа абырал буолбуттааҕа.  

 Бу бириэмэҕэ колхозка бэрэсэдээтэлинэн үлэлээбит Николаев Николай Николаевич 

(Тоотоо) уот умуллуутугар Киргиэлэйи улаханнык сөҕөн да, махтанан да кэпсиирин хойукка 

дылы истибиттэр элбэхтэр этэ. 

*** 

 Оҥхой нэһилиэгиттэн биир дьахтар кэлэ сылдьыбыта. –“Кэргэним дьахтарга иэдэйэн, 

быһыыта – майгыта алдьанна, арахсаары сылдьар, көмөлөс” – диэбитэ. –“Баттаҕыттан уонна 

ис таҥаһыттан билбэтинэн ылан, аҕалаар” – диэн төннөрбүтэ. Кэлин кэлэ сылдьыбыт этэ, 

мин ол кэмҥэ суох этим, кэлин түмүгүн да истибэтэҕим.  

 

*** 

 Бииргэ төрөөбүт эдьиийим Мавра күөмэйигэр искэн тахсан, аһаабат да, саҥатын да 

киһи кыайан истибэт буолбута. Абаҕам биир киэһэ эдьиийбин сытыаран баран, уһуннук 

ботугуруу – ботугуруу, силлии – силлии, ытыһынан күөмэйин имэрийбитэ. “Ээгэй кыыһа 

Аана булбут, кини эмиэ маннык ыалдьан, курдары тэстэрэн өлбүтэ” – диэбитэ. Эдьиийим 

искэнэ сарсыныгар тэстэн аһаан, үчүгэй буолан барбыта.  

 

*** 

 

 Сэрии кэннигэр колхоз сылгытын үөрдээх бөрө булан, хаһы да сиэннэр аҕыс айдаан 

буолбута. Абаҕабын көрдөһөн “Угдаһар” диэн сылгыларын чөмөхтүүр сирдэригэр илдьэ 

барбыттара. Ол саҕана ити күөлгэ икки ыаллаах этэ. Баран хонон кэлбитэ. Кэлэн баран, -

“дьалбарыйыахтара” – диэбитэ. Онтон кэлин ол туһунан айдаарбатахтара.  

 

*** 

 Ойуур булдун сэбигэр “алаастатыы”, “эһэкээн таттарыыта” диэн тылларынан булчут 

оҕонньоттор хам-түм соруһаллар этэ. Бэйэм эмиэ туһанан ааспыттаахпын. Куобах туһахпар 

отой киирбэт буолан хаалбыта. Хайдах да муҥнанан ииппитим иһин, туһахпар кэллэр эрэ, 

хайаан да, саахтаан баран, туора ойбут буолара. Ыксааммын абаҕабар кэпсээбиппэр 

туһахпын ылан, уокка ас биэрэ-биэрэ, балайда уһуннук ботугураабыта уонна туһахпын 

биэрэригэр  -“сэрэнээр бастакы кэлиитэ түргэн буолуоҕа”-диэбитэ. Мин ол быһыытынан 

үрдэтэн соҕус ииппитим. Кырдьык бастакы куобах ыраахтан киэҥник ойуолаан кэлбит этэ. 

Онтон ыла куобаҕы эмиэ сүгэн – сыһан барбытым.  

 

*** 

 Сааһыран кырдьан баран, иккитэ дьоҥҥо “баардааҕын” биллэрэн ааспыта баар. 

1950с.диэки колхоз бэрэсэдээтэлэ Н.Н.Николаев (Тоотоо) сайын атынан “Улахан Эбэҕэ” 

кэрии саҕатынан ааһан истэҕинэ, суолтан чугас турар, хойуу модьу мутуктаах, суон тиит 

төбөтүгэр Киргиэлэй тахсан, кэҕэлии куккууктуу олорон, кини кэлбитигэр түһэригэр тииҥ 

курдук таҥнары куһугураан түспүтүн көрөн, соһуйуу бөҕөнү соһуйбут. Дэриэбинэҕэ кэлэн 

сөҕөн-махтайан кэпсээбит.  

 

*** 

1954–55сс. диэки этэ. Мин 6–7 саастаах буолуохтаахпын. Абаҕам аахха сылдьан 

хонооччубун. Биирдэ сыарҕалаах оҕуһунан абаҕабын кытта дэриэбинэҕэ киирбиппит. Мин 

сыарҕаҕа олорон, кини оҕуһун миинэн айаннаабыппыт. Улахан Эбэҕэ киирэн, кэрии 

саҕатынан иһэн, улахан тиит таһыгар тохтоон, оҕуһуттан түһэн, быатыттан иҥиннэрэн баран, 

тииккэ тиийэн, тииҥ курдук үөһэ тахсан, кэҕэлээн барбыта. Түһэригэр эмиэ тииҥнии 

таҥнары төбөлөнөн түспүтэ. Мин сыарҕаҕа олорон, көрөн олорбутум, улаханнык куттаммыт 

курдук санаабаппын. Арааһа кэлин өйдөөтөхпүнэ, айылҕа биэрбит идэтин, кыра киһиэхэ 

миэхэ соруйан, көрдөрөн ааспыт эбит. Кэлин улааттаҕына кэпсэл гыннын диэтэҕэ буолуо.  

Оччолорго оскуолаҕа буолуохтааҕар, дьоммор да кэпсээбэтэҕим.  

                                                                                   Иванов Анатолий Николаевич 48 саастаах. 

       Таатта улууһугар олорор, оскуола директора. 

 

 *** 

 1944 сыл сайына этэ. Балтым Саанньалыын төгүрүк тулаайах хааламмыт эһэбитигэр 

Евсей Иннокентьевич Васильевка иитиллэн “Дэбдэн” үрэҕэр олорбуппут. Балтым Саанньа 

хаҥас чэчэгэйинэн ыраас ыарыы буолан, ириҥэ көйөн, сыт-сымар буолан, кыайан аһаабат, 

утуйбат ытаан тахсар этэ. Биир киэһэ кылгас суппуун сонноох, сарыы этэрбэстээх, 

былаатынан сыҥааҕын бааммыт Киргиэлэй оҕонньор кэлбитэ. Ол киэһэ чугастааҕы ыалы 

киллэрэн, түннүгү таҥаһынан саптаран, оҕонньор ат буутайын үрдүгэр олорон, кыһыл чоххо 

арыы, сиэл биэрэ-биэрэ алҕаан мэнэрийэн барбыта. Бүтэрин чугаһыгар балтыбын ыҥыран 

ылан, бааһыгар киргил курдук саҥара – саҥара айаҕынан түһэн, оборон ыла-ыла чоххо 

силлээтэҕинэ туох эрэ чубугуруурга дылы гынара, бүтэригэр үчүгэй буолуоҕа, - диэбитэ. 

Уонча хонугунан балтым бааһа килэччи оһон хаалбыта. Билигин ону санаатахпына сөҕөбүн 

эрэ.  

            Васильев Степан Макарович-пенсионер. Мэйик. 

 

 ***  

1950 сыл кэннигэр балтым Винокурова Раиса төбөтүнэн ыалдьан, буккуллан 

хаалбыта. Дьиэбитигэр анал хоско туппуппут. Ыксаан сайын ийэбин кытта Илиптээҥҥэ 

олорор Киргиэлэйгэ балтыбын сыарҕалаах оҕуһунан илдьибиппит. Киэһэ уһуннук 

мэнэрийбитэ. Төбөтүттэн бохсоруйарыгар тыыммат буолан, нукаай курдук киһини, кэтэһэн 

туран, хонноҕун анныттан көтөҕөн олоппоско илдьэн, тыын киллэриэр, саҥарыар дылы 

өйөөн турбуппут. Мин ол кэмҥэ сүүрбэччэлээх, кыайар-хотор кэмим этэ. Ол эрээри, 

ыараханыттан, этэ-сиинэ кытаанаҕа, киһи илиитэ этигэр сыстыбат кэриэтэ буолан, оҕонньор 

миигин улаханнык салыннаран турар. Балтым сарсыарда ханна сытарын уонна дьиэтигэр 

кэлэрин өйдөөбүтэ, дьиэтиттэн барбытын билбэт этэ. Салгыы үчүгэй буолбута. Улахан 

кыахтаах эмчит бар – дьоҥҥо туһалаах киһи олорон ааспыта. Үлэҕэ кыайыыта-хотуута, 

хаамарынан даҕаны ылбычча киһи тэҥнэспэт киһитэ этэ.  

                                                                                   Винокуров Николай Петрович – пенсионер,  

                                                                                   салалтаҕа үлэлээбитэ, Хороҕо олорор. 

 

              *** 

 “Маай” учаастагар олорор Алексеев Ксенофонт Кириллович оҕотук сылдьан, 

“Олооччулаах” диэн сиргэ эргэ амбаар баарыгар былыр ойуун кыырарыгар туттубут 

түүлээхтээх иһитин ылан, “ый” ыһыаҕа оҥорбут, ыһан кэбиспит. Онтон ыла хараҕа ыалдьар 

идэлэммитэ. Бүлүүнэн, Үөһээ Бүлүүнэн балыыһалары кэрийэн эмтэнэрэ. Дойдутугар кэллэр 

эрэ бэргээн иһэрэ. Кэлин уһугар тиийэн сахалыы эмтэнэргэ санаа киирэн, Киргиэлэй 

оҕонньору дьиэтигэр ыҥыттаран эмтэппитэ. Киргиэлэй мэнэрийэригэр солоҥдотун бэйэтэ 

ыйан биэрбитэ. –“Күһүн добдурҕа саҕана “Хомустаахха” “атыыр өлбүт”  тумуһаҕар 

ураанньыктаах сирэйдээх, түөрт атаҕар элэмэстээх атыыр солоҥдо суола кэлэн, көҥдөй 

маска киириэҕэ, онно чааркаанна иитээр, өллөҕүнэ сүлбэккэҕин ууран кэбиһээр, миэхэ 

биллэрдэххинэ, бэйэм кэлэн дьаһайыам”, диэбит. Ксенофонт итинтэн ыла хараҕа 

ыалдьыбатаҕа. Ити күһүн итинник өҥнөөх солоҥдону өлөрбүтэ. Киргиэлэй кэлэн дьаһайан, 

кыра тымтакаҕа уган, “Хомустаахха” киһи уҥуоҕун иһигэр укпута, билигин онно турар.  

 

                                                                        *** 

 Лукинов Николай Афанасьевич “Күбүҥдэ” диэн фермаҕа үлэлии олороннор 

эмээхсинин кытта тэҥҥэ харахтарынан ыалдьыбыттара. Мин, ол саҕана итинтэн чугас баар 

фермаҕа олорорум. Биир киэһэ туһах кэрийэ сылдьаммын Лукиновтарга киирбитим, 

Киргиэлэй оҕонньор кэлэн, хонон олорор этэ. Мин кини мэнэрийэрин истээри испэр үөрэ 

санаабытым.  

Ол курдук ойуун мэнэрийэрин истиэхпин сүрдээҕин баҕарар этим. Киэһэ чээйдэрин 

иһиспитим, эмиэ кэтэһэн олорбутум да мэнэрийэр чинчитэ суоҕа, ол иһин мэһэйдээмээри 

дьиэлээбитим. Лукиновтар сотору үтүөрбүттэрэ, хайаан да мэнэрийбит буолуохтаах.  

 

*** 

 Маай “Хомустааҕар” арҕаа эҥээригэр “Баатаан ойоҕоһо” диэн тумуһахтаах, манна 

өкөгөр улахан тиит баар, онно былыр ойуун айата тардыллыбыт үһү. Маны Кытарбыт уола 

тардыбыта буолуо диэн таайаллара. Бу тумуһаҕы Киргиэлэй хаһан да үөс диэки өттүнэн 

сылдьыбат, өрүүтүн арҕаа тыа өттүнэн эргийэ сылдьара.  

                      

                                                                            Алексеев Василий Николаевич, Мэйик олохтооҕо. 

 

*** 

 Мин, ол бириэмэҕэ “Хомустаахха” фермаҕа от тиэйэрим уонна балбаах тиэйэрим. 

“Ытык тулка” диэн тумуһахтаах, ол үөс өттө бурдук ыһыллар бааһыналааҕа. Онно кыһын 

балбаах бөҕөнү таһан куппутум. Наһаа кутуллан буолуо, сайын сытыган от бөҕө үүммүтэ. 

Нөҥүө сааһыгар эһэм Ксенофонтов Ксенофонт Васильевич (Сынныкы) өртөөбүтэ, онтукайа 

тыаҕа тахсан былыр өлбүт ойуун уҥуоҕун сиэн кэбиспитэ. Онтон сылтанан эһэм төбөтүнэн 

буккуллан ыалдьыбыта. Ыксаан Киргиэлэйи ыҥыттаран эмтэппитэ уонна ойуун уҥуоҕун 

саҥалыы эмиэ кининэн туттарбыта. Онтон ыла эһэм үчүгэй буолан үлэлээн барбыта.  

        

    Ксенофонтов Николай Иванович. Мэйик. 

 

*** 

 Мин, дьоммор Иванов Давыдтаахха уон оҕо төрөөн, бары кыраларыгар өлбүттэр. 

Киргиэлэйи ыҥыран “оҕо уйата” таттарбыттар. Онтон кэлин үс буолан төрөөбүппүт; 

улахаммыт уол сэрии кэмигэр аччыктааһынтан өлбүтэ, эдьиийим Маарыйа кэргэннэнэн, үс 

уолу улаатыннаран баран, ыалдьан 1987 с.өлбүтэ.  

           Иванов Николай Давыдович.Мэйик. 

 

*** 

  1946 сыллаахха аҕабын кытта Күүлэттэн кэлэн “Илиптээҥҥэ” Киргиэлэйдээххэ 

дьукаах кыстаабыппыт. Ол кыһын Аһыкай нэһилиэгиттэн Иванова Федора диэн дьахтар 7-8 

саастаах уол оҕону аҕалан, “кута” барбытын, аҕалтарбыта. Киргиэлэй мэнэрийэ сылдьан –

“кутун бу аҕаллым, көрүҥ”- диэн ытыһын көрдөрбүтүгэр, көрбүппүт кып-кыра туох эрэ 

кылбачыйарга дылы этэ.  

  

*** 

 Маннааҕы Мэйик олохтооҕо Роева Дария Федоровна “түүҥҥү эрдээхпин” диэн, кэлэн 

хонон Киргиэлэйгэ араартаран барбыттаах. 

 

 *** 

 Эмиэ бу дьыл Федотов Афанасий Павлович маннааҕы олохтоох икки хараҕынан 

улаханнык ыалдьан, өрбөҕүнэн саба баанан тиийбитэ. Киргиэлэй киэһэ уһуннук 

мэнэрийбитэ. Бүтэһигин диэки ыарыһахха тиийэн “бохсуруйбута”. Ити бириэмэҕэ мин аҕам 

кэннигэр кэтэһэн турара. Бохсуруйа туран, тыыммат да буолан, босхо баран, куул курдук 

киһини аҕам хонноҕун анныттан көтөҕөн уот иннигэр илпиттэрэ. Икки илиитигэр эмиэ 

көмөлөһөр дьоннордооҕо. Илдьэн олоппоско олордубуттарын кэннэ хойут тыын киллэрэн, 

саҥарбытын эрэ кэннэ илиилэрин араарбыттара. –“Итинниккэ, ойуун охтор түбэлтэтигэр 

киһи эбэтэр сүөһү дууһатын тоҕо түһэр, онон сэрэхтээх дьыала”,- диирэ аҕам. Аҕам 

уруккуттан да билэр дьыалата быһыылааҕа. Афанасий онтон үчүгэй буолбут сураҕа 

иһиллибитэ. Кэлин даҕаны хараҕынан ыалдьарын истибэтэҕим. 

 

*** 

 Күүлэт нэһилиэгин олохтооҕо Яковлев Иван (Таспа Уйбаан) диэн ыалга оҕо төрөөн 

баран турбакка Киргиэлэйгэ “оҕо уйата таттаран” кэлин оҕоломмуттара, билигин уоллаах – 

кыыс Хороҕо олороллор.  

    Сидорова Марфа Саввична, Далыр Күүлэтин олохтооҕо. 

 

*** 

  1939 сыллаахха мин уончалаах оҕо эрдэхпинэ, “Илиптээҥҥэ” олорор кэммитигэр 

балтым Маайаҕа эҥил баһын туһунан моонньугар искэн тахсан, көхсүлэри, түөстэри иһэн 

тахсыбыта. Эмиэ ити бириэмэҕэ ийэбэр эмиийигэр икки төбөлөөх саанык тахсан, эмиэ 

аһыыр – утуйар уурайан орон киһитэ буолбута. Биир киэһэ саҥаһым Өксүүнньүйэ ааммыт 

хатыырын астаран киирэн, оһоххо уот оттубута. Сотору абаҕам Киргиэлэй мэнэрийбитинэн 

киирбитэ. Алҕаан – илбийэн баран, ыалдьар дьоммутун биир-биир искэннэригэр айаҕынан 

түһэн, оборон  ыла – ыла уокка тибиирэрэ. Мин көрөрбөр кып – кыһылынан уокка тибиирэр 

этэ. Биир дуу, икки дуу, хонугунан ийэм эмиийэ тэстэн, суунар тааһы ортотунан хааннаах 

ириҥэ бөҕө сүүрбүтэ. Балтым киэнэ эмиэ уһаабатаҕа тэстибитэ. Онтон ыла иккиэн үчүгэй 

буолан барбыттара. Ийэм, хойут кырдьан да олорон кэпсиирэ –“Оҕонньор суоҕа буоллар, 

мин баҕас уҥуоҕум эргэрбит буолуо этэ”-диэн.   

 

*** 

 Саас уу – хаар тахсан турдаҕына, ийэм ыалтан үүттээх иһэн, атаҕа ыалдьан, дьиэтигэр 

“Илиптээҥҥэ” нэһиилэ кэлбитэ. Киэһэ атаҕа соҕох курдук буола иһэн хаалан, дьиэтин иһигэр 

олоппоһунан үтэн сыҕарыҥныыр эрэ буолбута. Маны эмиэ абаҕам киирэн, ботугураан, 

силлии – силлии ытыһынан имэрийбитэ. Бу ыалдьыытын, -“былыр ойуун туттуулаах көтөрө 

үөһэттэн түһэн сытарын билбэккэҕин, үрдүнэн үктээн ааспыккын, онон атаҕыҥ ыалдьыбыт,” 

- диэбитэ.  Ийэм атаҕын ыарыыта сотору ааспыта. Урут дьон кэпсииринэн бу “Быһыкаат” 

диэн маар ойоҕоһугар көтөр баарын истэрэ үһү.  

 

*** 

 1957 сыллаахха ыраах “Сэдэҥ” ферматыгар хас даҕаны ыанньыксыттар буолан 

кыстаан олорбуппут. Ол саҕана оҕом Бааска биэс саастааҕа. Сааһыары балтым Маайа 

кэргэнэ Виктордыын оройуон кииниттэн күүлэйдии кэлбиттэрэ. Ол нөҥүө күнүгэр сарсыарда 

ынахпытын ыан киирэн чэйдиирбитигэр оҕом оронуттан турбатаҕа, -“төбөм ыалдьар”-диирэ 

уонна хотуолуура. Биһиги чэйдээн баран, эмиэ хотоммутугар тахсыбыппыт. Сотору буолаат, 

балтым Маайа хотоҥҥо ыксаан аҕай киирбитэ. –“Тахса оҕус, Бааска ыарыйда” – диэбитэ. 

Дьиэҕэ киирбиппит оҕом өйө суох, таттара сытара, көрүөхтэн сүрдээх этэ. От тиэйээччи 

С.Федотовы дэриэбинэҕэ биэксэлгэ ыыттыбыт. Бэйэм абаҕабар Киргиэлэйгэ көрдөһө 

бардым. Киэһэ икки эмчит утуу – субуу кэлбиттэрэ. Биэксэл Алексей Алексеевич көрөн, 

укуол биэрэн баран, Ыстапааннаахха хоно тахсыспыта. Киэһэ абаҕам мэнэрийээри олорон, -

“саарбахха сааранаары гынным быһыылаах” – диэбитэ. Ол да буоллар, уһуннук 

мэнэрийбитэ. Көрүүлэнэн  –“Сахалыы кыбытыктаах ыалдьыбыт”-диэн, элбэхтик алҕаан, 

көрдөһөн – ааттаһан бүтэһигин диэки ньуосканан түөрэх бырахпыта умсары түспүтэ. 

Иккиһин эмиэ балайда  уһуннук алҕаан бырахпыта, дьэ, олоро түспүтэ. –“Үс хонон баран, 

арыый аматыйыа, онтон салгыы өрүттэн барыа” – диэбитэ. Түмүгэр, -“Сүүрбэ аҕыс сааһын 

туолуутугар улахан “мүччүргэннээх” киһи буолсу, мин ол кэмҥэ уҥуоҕум эргэрэн туруоҕа, 

арай улуу быраастар эрэ көмөлөһүөхтэрэ эбитэ дуу” – диэн эппитэ. Барыта абаҕам эппитин 

курдук буолбута. Уолум 28 саастааҕар кэргэннэнэн, үс оҕолонон баран, “Куоҕастаах” диэн 

сайыҥҥы фермаҕа ынах ыатарга мотор ыыта сылдьан, 1980 сыллаахха балаҕан ыйыгар 

станциятын таһыгар охтон өлбүтэ. Абаҕам уҥуоҕа ити кэмҥэ кырдьык өлбүтэ уонтан тахса 

сыл буолбут буолан, эргэрэн турара.  

                          Иванова Мария Николаевна Мэйик олохтооҕо. 

 

*** 

 1964 сыллаахха “Иччилээх” ферматыгар ыанньыксыттыыр Федотова Марина 

Николаевна кыыһыгар Марусяҕа икки хараҕын ыккардыгар “төбүрүөн” диэн ыарыы тахсан, 

улам-улаатан испитигэр эһэбитигэр Киргиэлэйгэ кэлэн эмтэтэн барбыта. Марыына 

эһэбитигэр харчы биэрээри гыммытын ылбатаҕа –“Урут эмтии илик ыарыым, онон баҕар 

туһаныа суоҕа, кэлин үчүгэй буоллаҕына санаар” – диэбитэ. Сотору кыыс бааһа оспут этэ.  

 

*** 

 Ити сыл чугаспытыгар олорор ыалбытыгар В.Герасимовтарга кыра уолларыгар 

төбөтүгэр үс сиринэн ириҥэлээх баас тахсан, улам улаатан испиттэрэ. Эбэлэрэ эмээхсин, 

эһэбитин соруһан эмтэппитэ. Сотору килэччи оһон хаалбыта.  

  

*** 

 1963 сыллаахха күһүөрү Далыртан Криговорницина Наталья оскуолаҕа үөрэнэр 

улаатан эрэр икки кыыһын илдьэ кэлэ сылдьыбыта. Кыргыттар барахсаттар төбөлөрүнэн 

эрэйдэнэллэр эбит этэ. Эһэбит биир-биир утуйар хоһугар киллэртээн таһаарбыта. –“Миэхэ 

кыаллыбат ыарыылаах дьоннор эбит. Элбэх буолан сылдьаннар, куһаҕан туттуулаах, маллаах 

амбаары үрэйбиттэр. Ону көрөн турбуттар эрээри, аһаҕас эттээх – хааннаах буоланнар, 

кинилэр үрдүлэринэн дьиэлийбит. Биирдэрэ аматыйдаҕына, иккиһэ бэргиэ, ол курдук 

уларыта сылдьыыһы, арай биирдэрэ куһаҕан буолар түбэлтэтигэр эрэ атына аматыйыан сөп” 

– диэн ийэлэригэр эппитэ. Кэлин кыргыттар барахсаттар хайдах буолбуттарын истибэтэҕим.  

 

*** 

           Бу кэмҥэ биһиги эһэбит аахха Киргиэлэйдээххэ дьуккаах олорбуппут. 1964 сыллаахха 

бастакы оҕобут Люда биирин да туола илигинэ ымынахтаах ыарыыга (корь) ыалдьан баран, 

устунан бэргээн, биир киэһэ утуйаары сырыттахпытына ытаабат буолан, уоһа көҕөрөн, 

тыынара да кыайан биллибэт буолбутугар кэргэним Баһылай хаҥас хоско сытар абаҕатыгар 

тахсан –“кыыспыт хайдах эрэ буолла,”- диэбитэ. Оҕонньор туран биһиги хоспутугар 

киирбитэ, кыыһы тутан – хабан көрбүтэ уонна көтөҕөн ылан аан дьиэҕэ таһаарбыта. 

Биһигини, “хайдах да ытаабытын иһин, хостон тахсаайаҕыт, ааҥҥытын сабынан олоруҥ, 

бэйэм кэлин киллэрэн биэриэм” – диэбитэ. Эмээхсинигэр кыра чыыппаан маһынан уот 

отуннарбыта уонна уотугар арыы – сиэл биэрэ-биэрэ алгыыр, ботугуруур этэ. Биһиги 

хоспутугар олорон, тыаһын эрэ истэрбит. Балайда буолан баран, кыыспыт бастаан кыратык 

сыҥырҕаан, онтон салгыы тохтоло суох иэрийэ – иэрийэ ытаан барбыта. Кэлин хоспутугар 

бэйэтэ киллэрэн биэрбитэ уонна -“бу, кыра чыычаах оҕотугар санааларын уурдахтарай” – 

диэбитэ.  

 

 *** 

 Биһиги туспа дьиэ туттаммыт 1967 сыллаахха эһэбит аахтан көһөн олорбуппут. Бу 

дьиэбитигэр киирбиппит кэннэ кыһыны быһа икки кыыһым сатаан утуйбакка, куттанан 

ытаан тахсаллара. Өрүүтүн оһох кэннигэр, таҥас ыйыыр ыскаабка кэннигэр киһи турар, 

биһиги, диэки кэлэр, куттуур онтон куттанабыт дэһэ-дэһэ ытаһаллара. Түүн аайы чүмэчи 

бысталаан оронум таһыгар уматан хонорум да улаханнык туһалаабат этэ. Онон кыргыттарым 

да, бэйэбит да аанньа утуйбат, сынньаммат буолан хаалбыппыт. Эһэбит эмээхсинэ, эбэбит 

Маарыйа сылдьыбытыгар итини кэпсээбитим. Ону тахсан оҕонньоругар кэпсээбит. Эһэбит 

“оҕолорун ис таҥастарыттан ыыттын” – диэбит этэ. Мин таҥастары ыыппытым, ону 

хоннорон баран, эбэбит киллэрэн биэрбитэ. 

Кюрядисова Мария Павловна. Мэйик. 

          

*** 

 Былыр мин дьоммор (Лукинов Киргиэлэй) уон биэс оҕо төрөөн өлбүт. Онтон Иванов 

Киргиэлэйгэ “оҕо уйата таттаран” иккиэ буолан төрөөбүппүт. Эдьиийим Варвара кырдьан 

баран, ыалдьан өлбүтэ, оҕолоох.Мин эмиэ оҕолордоохпун, сиэннэрдээхпин. Этэҥҥэ сылдьан 

сэттэ уоммун туоллум.  

        Лукинов Василий Григорьевич.Мэйик. 

*** 

 Уруккута Аһыкай нэһилиэгэр Сөкүлүйээн уола ойууну кытта Киргиэлэй “Кутатка” 

уҥуоргу тумуһаҕар көрсүһэн күрэстэһэр (харсар) кэмнэригэр Аһыкайга олохтоох Мыынньа 

удаҕан харсыһыннартаабатах эбит. “Дьон ортотугар харсымаҥ, туора сири булуҥ”,  диэбит. 

Итини ылыммыттар. Киргиэлэй  “Улахан Күбүҥдэҕэ” барыах диэбитин, биирдэрэ 

буолумматах.  

    Евдокимов Иннокентий Евдокимович – Эргичик. Мэйик. 

*** 

1960 сыллар диэки буолуо Мэйиккэ “Кыһыл Сайылык” кулуубугар П.Ойуунускай 

суруйбут Кыһыл – Ойуунуттан  быһа тардан оонньуур буолбуппут. Онно ойуун оруолугар 

миигин анаабыттара. Мин дүҥүрү билэрдии Киргиэлэй оҕонньорго оҥороругар көрдөспүтүм. 

Ыалдьар кэмэ да буоллар, быһа гыммакка быһыылааҕа үчүгэй, дьоҕус көрүҥнээх тоҕус 

муостаах дүҥүрү оҥорон биэрбитэ. Биир киэһэ кулууппутугар таһааран, Спиридонов Михаил 

Ананьевич буоламмыт боруобалаан көрбүппүт да, сатамматаҕа. Кутурарым даҕаны, дүҥүрү 

охсууну да сатаабат этибит. Ол иһин кулууб таһыгар олорор Семенов Василий Семеновиһы 

(Бүүчээни) соруспуппут. Кини былыр көрөрө үһү. Ол киэһэни быһа үөрэммитэ буолан, 

дирбийэн ахан биэрбиппит. Ол түүнүгэр Баһылайбыт ыалдьан суорҕан – тэллэх киһитэ 

буолбута. Онно ийэ кынна Настаа эмээхсинтэн  “ол бу буолаҥҥыт киһини ыарытыннара 

сылдьаҕыт” диэн Мэхээлэ биһиккини мөҥөн турар. Сотору үчүгэй буолбута. Кэлин 

бэлэмнэнэн син оонньообуппут. “Трудовойга” эмиэ бара сылдьыбыппыт. Туһугар эмиэ 

дьиктилэрдээх этэ.  

    Еттянов Василий Андреевич, Маҥаас олохтооҕо. 

 

*** 

Күүлэккэ Мөрөөйү диэн күөл билиитигэр Тимофеев Кирилэ кэргэнэ Маарыйалыын 

олорбуттара. Биир күн  Маарыйа эмискэ ыараханнык ыалдьыбыта. Ыксааннар Мэйиккэ 

олорор Киргиэлэй диэн ойууҥҥа Павлов Сүөдэри (Кычча уола) илдьиттээн аҕаларыгар 

көрдөһөн ыыппыттара. Киэһэ Киргиэлэй кэлбитигэр, мэнэрийэр кэмигэр “кутуруксут” буол, 

- диэн соруйбуттара. Ойуун мэнэрийэр кэмигэр, мин кини саҥатын, хамсанарын үүт-маас 

үтүктүһэн иһиэхтээхпин. Киргиэлэй мэнэрийэ сылдьан ыарыһаҕар айаҕынан түһэн, 

“бохсуруйар” кэмигэр илиитин-атаҕын ыһыктан, тыыммат да буолан, уҥар кэмигэр, 

охтубатын наадатыгар икки оккумалыттан икки киһи тутар уонна кэнниттэн агдатыттан биир 

кыанар киһи көтөҕөн, олоппоско уот иннигэр олордоҕун, хаһан өй киллэрэн саҥарыар диэри 

өйөөн тураҕын, өйдөнөн бэйэтэ эн илиилэргин араарар. Туһугар сэрэхтээх, кутталлаах түгэн 

этэ. Киргиэлэй мэнэрийэ олорон, тохтуу түһэн, Маарыйаҕа туһаайан, Мөрөөйүгэ сытар 

удаҕан Марыына “муокастаабыт” – диэбитэ. Мэнэрийэн бүтэригэр “аны үс хонон баран, 

тиэргэҥҥэр хаас түһэн саҥарыаҕа, ону отой ааны аһан көрөр буолаайаҕын, көрдөххүнэ 

куһаҕан буолуо”, - диэн сэрэппитэ.   

 Маарыйа оччо сэрэтиини иһиттэр да, өлөр быата тартаҕа, үс хонон баран, тиэргэнигэр 

хаас саҥарбытын, ааны кыратык сэгэтэн  көрөөччү буолан, үс эрэ хонон хаалбыта, өлбүтэ. 

Оннук хобдох түгэн буолан ааспыттаах 

Кэпсээтэ Күүлэт олохтооҕо тыыл, үлэ бэтэрээнэ 

      Ефимов Иван (Кыккаан) 2004с. 

                                    Хаартыскалар 
 

    Григорий Иванович Иванов – Киирик “Илиптээн” олорбут алааһа 

 

 

«Илиптээн» диэн олорбут алааһа  
 

                              Олорбут өтөҕө 
 

  

 

 

 

 

 

 

 

 

 

 

 

 

 

 

 

 

 
 

     “Уоттаах” алааһа. Сайылыыр сирэ. 

1925-1926-1927-1929 сылларга түөрт төгүл “Уоттаахха” ыһыах ыспыт сирэ. 

 

 

 

 

 

 

 

 

 

 

 

 

 

 

 

 

 

 

 

 

    1967 сыллаахха олоҕо түмүктэммитэ. Улахан Эбэҕэ былыргытттан оонньуур  

               тиитин анныгар көмүллүбүтэ. 

                                           Туттар тэриллэрэ: дүҥүр, дэйбиир бааллар. 

 

 

 

 

  ИККИС ТҮҺҮМЭХ. 

 

                                          АЛААС ААТТААХ, ДОЙДУ СУРАХТААХ. 

 

Мэйик нэһилиэгин сорох историческай чахчылара. 

 

Мэйик нэһилиэгэ Үөһээ Бүлүү улууһун биир кырдьаҕас нэһилиэктэртэн биирдэстэрэ. 

 Мэйик – диэн киһи аатынан аҕа ууһа Туймааданан, Намынан, Өлүөхүмэнэн, Бүлүүнэн, 

Сунтаарынан, Ньурбанан ууннан, сиринэн айаннаан кэлбиттэр. Сис Мэйигэ ити кэмҥэ 

ааттаммыт. Нэһилиэк тутулун “Балаҕан” – аҕатын ууһа ылан сайдыыга, салайыыга төрүт тумус 

дьоннорунан Винокуровтар диэн Туймаадаттан кэлэн олохсуйбут Бэкэй кинээс (сэттэ уоллаах) . 

Бүлүү өрүһүн хаҥас кытылыгар Мэйиктэр диэн балачча элбэх саха дьонноро кэлэннэр 

олохсуйбуттар. Бэрт сытыары көнө дьоннор диэн ааттыыр эбиттэр. Бу Мэйиктэргэ Оһох диэн 

бэртээхэй булчут, хорсун уол баар эбит. Дьогдьойору ол уолга кэргэн биэрэллэр. Оһохтор – 

элбэхтик тарҕаммыт ийэ ууһа дьон. Ботомоойунан, Бээкимдэнэн тарҕанан олорбуттар уонна 

Мэйиктэн төрүттээх буоланнар Үөһээ-Бүлүү Сис Мэйигинэн, Ленскэй, Өлүөхүмэ 

Мэйиктэринэн тиийэ олорбуттара сэһэҥҥэ баар. “Сэргэ төрдүгэр сэһэн” кинигэттэн 

Мэйик сирэ атын нэһилиэктэри кытта быысаһар кыраныыссалара: 

Ньурба улууһун Акана нэһилиэгин кытта быысаһар кыраныысса. 

Үөһээ-Бүлүү улууһун Мэйик нэһилиэгин соҕуруу өттүнэн Оҥхой нэһилиэгин 

Хатыыстыыр элгээнин уҥуоргу өттүнэн Садын, Сайылык, Эндиндэ үрэхтэрин быһа охсон 

Кэһэр үрэҕин быһа охсон Бүөчээ күөлүн Хагдан күөлүн уҥуоргу өттүлэринэн Харыйа үрэҕин 

ортотунан Боруу үрэҕин хабан Бугуйаахтары уҥуоргу өттүлэринэн Ат бастаах уҥуоргу өттүнэн 

Түүкээн үрэххэ түһэр.  

Оҥхой нэһилиэгин кытта быысаһар кыраныысса 

Мэйик нэһилиэгин соҕуруу өттүнэн Өлөн күөл соҕуруу сиһиттэн саҕалаан Дьаннаах, 

Үҥкүр икки ардынан Кутат, Сэлээкин Кулуһуннааҕын икки ардынан Ойбон күөл Мэнэлээх 

кэннинэн Сыырдаах, Саҥа күөл кэннинэн Сондьуук Кулуһуннааҕын ортотунан Муоһааны 

ортотунан Өлгөөнү кэннинэн, Уксакаан кэннинэн Түүкээҥҥэ диэри. 

Боотулуу нэһилиэгин кытта быысаһар кыраныысса 

Мэйик нэһилиэгин хоту өттүнэн Далыр нэһилиэгин кытта быысаһар сириттэн Кустуур 

элгээнтэн саҕалаан Чүөмпэ үрэҕин быһа охсон Балдьаан үрэҕин Эһэ арҕаҕынан быһа охсон 

Кумах үрэҕинэн Түүкээҥҥэ диэри. 

Далыр нэһилиэгин кытта быысаһар кыраныысса 

Мэйик нэһилиэгин соҕуруу өттүнэн Өлөн күөл уҥуоргутуттан, Иччилээх үрэҕин 

баһынан, Тэриэппэ, Тиргэлиир икки ардынан Чаххарын, Саҥа күөл кэннинэн, Үс Көлүйэ, 

Илимниир, Арыылаах кэннинэн Туруйалаах Хампа икки ардынан Оччугуй Мунду күөлүн 

кэннинэн Талымында, Ааллаах кэннинэн, Илин Чинэкэт, Быччагдаан икки ардынан, Оргул, 

Кээди кэннинэн Укукуукка Кустуур элгээнин үөһэнэн Боотулуу кыраныыссатыгар диэри. 

 

Мэйик дьон – сэргэ тоҕуоруҺан олохсуйбут ытык – мааны сиринэн биллэр. Билигин 

кииннэнэн тэринэн олохсуйуу иккис сиригэр КыҺыл Сайылыкка түмсэн олоробут. Төбүрүөнтэн 

көҺүү 1965с. саҕаламмыта, олуйар боппуруоҺунан оскуола буолбута, Далыр орто оскуолатыгар 

чугаҺааҺын. Бу көҺүү содулугар нэҺилиэк дьонун өйө – санаата хамсаабыта, ыҺыллыыга 

барбыта. Сис Мэйигэр олорор дьон Ньурбалаабыттара, сорохтор Далырынан, Оҥхойунан, 

Хоронон, Боотулуунан тарҕаспыттара.  

НэҺилиэк элбэх докумуоннара хараллыбатахтара, сүппүттэрэ. Өбүгэттэн көҺөн иҺэр 

норуот маастардарын мандар оҥоҺуктара туостан, тимиртэн маллара өтөхсүйбүттэрэ. КөҺөр 

дьүккүөрүгэр, сэбиэскэй иҺит – хомуос дэлэйэн эрэр кэмэ буолан ким да аахайбатах. 

КулуҺуннаахха, Төбүрүөҥҥэ олохсуйбут дьон үгүстэрэ билигин суохтар… КөҺөргө былаас 

күҺэйиитэ күүстээҕэ. НэҺилиэкпит чуолкай сааҺын этэр күчүмэҕэй курдук. Буойун – бөҕөс 

Буучугурас 100 сааҺын туоларыгар ҮөҺээ Бүлүү олохтооҕо Федотов Д.Я. архыыпка үлэлэҺэ 

сылдьан 1805 с. картаны булбута. Онно  

1 Боотулуу, 2 Үөдүгэй, Чочу, Нам, Мэйик нэҺилиэктэрин ааттара баара, булгуччу бу 1805 с. 

нэҺилиэк быҺыытынан билиниллибитэ диэн чуолкай докумуон суох.  

 Бүлүү уокуругар 1771 с. Иван Аргунов диэн дворянин 24 нэҺилиэк бэчээтин түҥэппит. 

Улуус архыыбын сулууспата куорат архыыбыгар уопсай сакаас түҺэрэн нэҺилиэктэр 

саастарыгар үлэлэҺиэн, торумнаҺыан сөп быҺыылаах. Ааспыт көлүөнэ ытык кырдьаҕастара: 

«Мэйик диэн аҕа ууҺун аата диэччилэр,  ол аата киҺи аата буоларыгар мунаах суох. Бастакы 

кэлии, биллэн турар, Дыгын кэмигэр эбит. Итиннэ сөптөөх үҺүйээннэр бигэргэтэллэр. 

«Иччилээх» диэн нэҺилиэги иитэн олорор улахан оттонор ходуҺа сирдээхпит. Күөл ортотугар 

улахан төгүрүк мас арыылаах, онно олохтоох тигиилээх омуктар куотан киирэн тиҺэҕин 

сэриилэспиттэр. Сахалар “ТыҺаҕас” алааҺын диэки тыа саҕатыттан муос төбөлөөх оҕунан 

ытыаласпыттар дииллэрэ. Тоҥус ойууна бааҺыран куоҕастыы хахаара сылдьан туос тыынан 

тоҕута ыттаран өлөр охтуутугар: «Бу күөл Иччилээх буоллун» - диэбит. Уруккута 

МуоҺалыкаан эбит. Мэйик аҕа ууҺа Намынан, Өлүөхүмэнэн, Бүлүүнэн, Ньурбанан, 

Сунтаарынан эргийэн бу дойдуну булбуттар.   

 Сэрии ветерана А.Е.Кытарбытов кэпсииринэн, Мэйик аҕатын ууҺун киҺитэ «Эмээхсин» 

боотур.  Дүллүкүгэ олохсуйуон баҕаран баран Чоргул Дохсуннуун боруоктаҺан аҥар хараҕын 

оҕунан тэҺэ ыттаран биҺиги дойдуга олохсуйбут, кини аатынан алаас баар. Араас сэҺэннэргэ 

Мэйик дьоно ахтыллаллар. «Сэргэ аттыгар сэҺэн» диэн кинигэҕэ: «Бүлүү өрүҺүн хаҥас 

кытылыгар Мэйиктэр диэн балачча элбэх саха дьонноро кэлэннэр олохсуйбуттар. Бэрт сытыары 

дьоннор диэн ааттыыр эбиттэр. Бу Мэйиктэргэ ОҺох диэн бэртээхэй булчут, хорсун уол баар 

эбит. ОҺохтор элбэхтик тарҕаммыт ийэ ууҺа дьон Ботомоойунан, Бэкимдьэнэн тарҕанан 

олороллор», - диэн.  

 Сунтаарга Мэйик аатынан үс күөл баар. Бу Сааба кулуба (Винокуров) от охсооччута 

Сунтаар киҺитин кыайан өлбүгэ сир оҥостубут. Сайынын оттотон, кыҺын ол отунан эргинэрэ 

үҺү.  Элбэх ийэ, аҕа ууҺа үөскээн олохсуйан тымыр – сыдьаан хааллардахтара. Улахан, халыҥ 

аҕа ууҺунан Балаҕан ууҺун ааттыыбыт. Төрүт киҺилэрэ Бэкэй кинээс эбит. Сэттэ уоллаах, 

онтон үҺэ кулуба дуоҺунаҺыгар олорбуттар. Савва, Елисей, Василий Винокуровтар. Улахан 

кулубанан Василий Васильевич Винокуров – Хаччы Хаата ыраахтааҕынан билиниллибит, 

моойго кэтэр үрүҥ көмүс мэтээлинэн, Станиславскай лиэнтэнэн  наҕараадаламмыт. 

 НэҺилиэккэ элбэх ийэ, аҕа уустара бу дойду отун – маҺын, уутун – хаарын сөбүлээн 

олохсуйбуттара, уруу- аймах тэниппиттэрэ: Бэкэй, Дьэкиим, Нонноох, ОлооҺук, Остобунуой, 

СахааҺын, Айах ууҺа, Ынтас, Балаҕан, Дэлиикэ, Дьүүллээх, Кыынньаахы, Көтөх, Кэккэ, Кэрэх, 

Мотуруос, Мэкчиргэ, Орой, Сиэнкэ, Тооппо, ТоҺукай, ТоҺуонньа, Тигиилээх, Мэтэйэ, Дагда, 

Хотооло, Ытыалас, Тыҥкыр, Тыайа о.д.а. Дьэ бу уустартан тымыр – сыдьаан тарҕанан 

олороллор.  

 1856с. биллиилээх натуралист, учуонай, омугунан ньиэмэс Р.К.Маак Сайылыкка Сааба 

кулубаҕа кэлэн ыалдьыттаабыт. Ирэ – хоро сэҺэргэҺии түмүгэр икки өттүттэн бэлэх 

бэрсиспиттэр. Сааба кулуба сүрдээх сайдыылаах киҺи эбит, соҕурууттан 40 барааны аҕалан 

иитэр эбит. Сайылык кэриитигэр араҥаска сытар тоҥус ойуунун  (өрдөөҕү өлүк дьардьамата) 

чөмчөкөтүн уҥуоҕун илдьэ баран Санкт-Петербурга музейга туттарбыт. Бу тоҥус ойуунун 

сототун уҥуоҕа уҺуна киҺи өттүгүн үүтүгэр дылы үҺү. Ол иҺин Маак интэриэҺиргээн илдьэ 

бардаҕа.  

 Саха киҺитэ былыр да, быйыл да сүөҺү баайдаах. БиҺиги нэҺилиэккэ Тэҥэнньин (Бэкэй 

уола) сүөҺүтүн ахсаанын 699-ка тиэрпит. 700-с ахсааны толороору ыалтан сүөҺү ыллаҕына 30-

тан тахсалыы сүөҺү өлөрүттэн саллан толорботоҕо үҺү. КөмүҺү улахан баайынан 

сыаналаабаттара дуу, айыыргыыллара дуу?! Холобур, Сааба кулуба өлүөн аҕай иннинэ 

уурумньу көмүстээҕин хамначчыта өлбүтүгэр ону кытта кистэппит. Сэниэ баай БаҺылайкаанап 

(Тураах оҕонньор)  көҺүйэ көмүстээҕин оҕолоругар анаабатах, эмиэ сиргэ кистэппит (Сайылык 

икки УраҺа ыккардыгар). Ол аата көмүҺү оҕолоругар хаалларалларын айыырҕыыллар. Көмүскэ 

“көҥүскэ” уута баара чахчы. Сиртэн хостонор баай буолан, сир ийэҕэ төннөрөөҺүн буоллаҕа.   

Көмүс төрүт баайбыт буолбатаҕа көстөр. Маайга Дээлэйэп баай аатыран-суолуран түөрт Бүлүү 

улууҺугар биллибит. Төрүт киҺи төрүөҕэ, ытык киҺи ыччата Дээлэйэп баай сиэнэ улахан 

учуутал, «Ленин» уордьанын кавалера Николай Васильевич Егоров. Саха норуотугар айылҕа 

анаан-минээн биэрбит киҺитэ, Мэйиктэр киэн туттабыт. «Өбүгэ» алааска Бүөчээ диэн сүүҺүнэн 

сүөҺүнү сыл аайы атыылаан эргинэр баай киҺи үөскээн ааспыт. Эргинэр табаара иннэ, сүүтүк 

эбит. СүөҺү, сылгы баайдаах элбэх ыанар сэниэ ыаллар олорбуттар.  

 Сайылыкпыт саамай ортотугар, үрдүк саалыгар үгүстэрэ бу нэҺилиэги төрүттээбит 

Балаҕан аҕатын ууҺун дьонун көмүс уҥуохтара кистэнэн, уҺун ууларын утуйа сыталлар. 

НэҺилиэк ытыктанар миэстэтэ. Бу кырдалга көмүс дуйдаах улахан лиис уҥуох (памятник) 

турар. Отучча сыллааҕыта күн уотугар көмүстүү күлүмүрдээн көстөрө. Уҥуохха Өкөстөөн 

Түмэппийэ уолун кытта сыталлар. Уҥуох түннүгэр Өкөстөөн Бүөтүрүн атын төбөтө араҥастана 

сытар. Бу лиис уҥуоҕу Дьоодьо уус оҥорбут. Семенов Н. – Бырадьаак аҕата иннигэр түөрт 

атахтааҕы, сыспай сиэллээҕи түҺэрбэтэх, түөрт Бүлүү улууҺун таптала, дьөҺөгөй оҕото 

ТоҺуонньа ат барахсан төбөтүн уҥуоҕа. Үрдүк саал тэллэҕэр Тэҥэнньин баай мэҥэ тааҺа 

аллара түҺэн сытар. Хайдах түспүтэ биллибэт. Тэҥээнньиҥҥэ, аҕабыт малыыбын ааҕан бүтүөр 

диэри түөкүн Киччээр ол тааҺы икки илиитигэр уура сылдьыбыт. Аҕабыт ыллаан бүтэн баран, 

дьэ кыыҺырбыт: «Дьокуут боломуут», - диэбитэ үҺү. Таас уҺуна остуол сирэйин саҕа, кэтитэ 

биир харыс илиилэригэр, атахтарыгар лаппа кыанар дьоннор бааллар эбит да, үлэҕэ-хамнаска 

эрэ көрдөрбүттэр.  

 Кумалаан алааска ыраахтааҕы ампаара диэн баар. ОҺолго, баайсыыга өлбүт дьоннору 

харайар миэстэ. Бу ампаары Оҕустаахап Дарбыан бухатыыр киэбэ-киэптээх киҺи үүнэн турар 

үөл маҺынан иэҺин суотугар биир омурҕан туппут. Ампаар билигин да турар. Бу алааска олус 

интэриэҺинэй оҥоҺуулаах ытык миэстэ – киҺи уҥуохтара. Икки хос оҥоҺуулаахтар. Маны 

мындыр механизатор, булчут Сэмэн БаҺылаайап урут билбитэ. Саха сиригэр этнографияҕа 

биллибэт, сэдэх культура көрүҥэ.  

Мэйик аҕа уустара 

 

Айах ууһа  Сахааччык ууһа Тыайа ууһа 

Балаҕан ууһа  Сиэнкэ ууһа  Ынтас ууһа 

Дэлиикэ ууһа  Тооппо ууһа  Экчээни ууһа 

Дьүүллээх ууһа Тоһукай ууһа  Сүгэһэр ууһа 

Кыынньаах ууһа Тигиилээх ууһа  Тыҥкыр ууһа  

Мэтэйэ ууһа  Мэкчиргэ ууһа Туорай ууһа 

Моторуус ууһа Орой ууһа  Көтөх ууһа 

Кэккэ ууһа  Кэрэх ууһа  Моторуус ууһа 

 

 

  Кинээстэр 

 

Бэкэй 

Быыпсай 

Дьэкиим 

Маайыска 

Нонноох 

Олооһук 

Остубунай 

Сахааһык 

Быыбарнайдар, кулуба дуоһунаһыгар туруоруммут сыллара 

 

Дмитрий Винокуров (Өкөстөөн) – 1883,1886,1898,1901сс. 

Иван Винокуров (Маайыска) – 1892,1895сс. 

Егор Винокуров – 1864с. 

Иван Титов – 1889с. 

Петр Винокуров (Өкөстөөн уола, Винокуров Н.П. аҕата) – 1906-1910сс. 

Ефим Санников (Санников Эрик Ефимович эһэтэ) – 1916с. 

 

“Балаҕан” аҕа ууһуттан төрүттээх бырааттыы Винокуровтар   

улуус кулубаларынан үлэлээбиттэрэ 

 

Савва Винокуров (Сааба ууһа)  1836 ЯОУ от 17.02.1834 

Ыраахтааҕыттан куортуктаах,  1826 ЯОУ от 31.01.1836 

мэтээллээх. 1856 сыллаахха   1838 ЯОУ от 18.02.1838 

немец учуонайа Р.К.Маак   1840 ЯОУ от 07.02.1840 

ыалдьыттаан ааспыта. 

Елисей Винокуров (Дэлиһиэй   1848 НА РС(Я) ор 22ч.  

кулуба уола)     1,9.576. 1850 ЯОУ от 08.01.1850. 

Иван Винокуров 

Маайыска 1913 с. оскуола 

астарбыта. 

 

Василий Винокуров (Хаччы Хаата) 1860 ЯОУ от 21.01.1860 

Ыраахтааҕыттан куортуктаах,  1886 НА РС(Я) Ф, 34 и оп 1.д.106 

Сталинскай мэтээллээх. 

 

Винокуров Савва Васильевич – Сааба кулуба. 

 1 Үөдүгэй, Үөһээ Бүлүү улуустарыгар 4 төгүл кулубанан быыбарданан үлэлиир.  

1834,1836,1838, 1840 сылларга. Хотунан, соҕуруунан сылдьар киһи эбит.  



 

 

25 

 1856 сыллаахха немец учуонайа Р.К.Маак хонон, өрөөн ыалдьыттаан ааспыт. Ол, кэлэ 

сылдьар кэмигэр Далырдыыр аартыкка немецкэй муннуктаах аныгылыы киэҥ, куоҥ дьиэлээх 

эбит. Дьиэтин маһын соҕуруу дойду маһа диэн былыргы кырдьаҕастар сэһэргээччилэр. 

Ууннан собуостаан аҕалтаран туттарбыт. Муоҕун оннугар кыһыл сукуна туттубут. Сорох 

кырдьаҕастар дууб мас, сорохтор бэс мас диэччилэр. Дьиэтин аттыгар атахха (сваяҕа) турар 

ампаардаах. Ити, кэмҥэ соҕурууттан 40-ча барааны аҕалан ииттэ сылдьыбыт.  

 Ол, дьиэни хойут аймахтара Баһылайкааннар көһөрөн Сайылык ортотугар киллэрэн 

дьиэ гыммыттара билигин да турар.  

 

 
Винокуров Савва Васильевич – Сааба кулуба олорбут дьиэтэ 

 

 
 

 

 

 

    НОМОХТОР. ҮҺҮЙЭЭННЭР 

 

1.“Мэйик олохтооҕо киһиэхэ тигиилээх омуктар: “Биһиги эйиэхэ сотору тиийиэхпит”, - 

диэн илдьит ыыппыттарыгар, били киһи, дьэ, оҕун-батаһын оҥостон, бэлэмнэнэр. Туох баар 

дьонун сэптэри-сэбиргэллэри ампаарга мунньар уонна күүтэр. Хас да күн ааһар.  

Арай биир сарсыарда биир кийиит дьахтар күөлгэ уу баһа киирэр. Онно көрбүтэ: били 

дьоннор иһэллэр эбит. Дьахтар төттөрү ампаарга сүүрэр. Ол икки ардыгар тигиилээх омуктар 

саамай бастыҥнара ампаар аанын тэлэйэ баттыыр да, Мэйик киһитин оҕунан ытан саайар. 

Онно, биһиги киһибитин 6 сиринэн курдаттыы ыппыта, охторо орон сыҥаһатыгар кэлэн хатана 

түһэллэр. Итиннэ ити омуктар Сис Мэйиктэрин хотоллор уонна били кийиит дьахтарынан аны 

Аан Аһыкайга: “Эһиэхэ тиийэбит”,-диэн илдьит ыыталлар.  

Аан Аһыкайы, онтон Аһыкайы үлтү сынньаллар.  

Били дьахтар аны бу Мэйик диэки тыллыы кэлэр. Мэйиктэр, мунньустан, кэпсэтэн 

баран: “Бу алдьархайдаах омуктар кэлбиттэр. Онон бары бииргэ холбоһон, кинилэри 

“үчүгэйдик көрсүөххэ” диэн сүбэлэһэллэр. Ойуун этэр: “Сэриигэ бэлэмнэниҥ. Биһиги 

кыайыыһыкпыт-хотууһукпут”. Ону истэ олорон, эдэр ойуун баара, утарар: “Мин көрүүбүнэн 

олох атын. Бу сүрдээх күүстээх өстөөх иһэр. Хата, онон куотан, туораан биэриэххэ”, - диэн. 

Онуоха кырдьаҕас ойуун уонна мустубут дьон, уордайан, ол ойууну өлөрөн кээһэллэр. Онтон 

эмиэ ойууннарын кыырдараллар. Ойууннара: “Муоһааны эбэ хотун ортотугар мас арыы баар. 

Онно бары хорҕойуҥ, оҕолуун-уруулуун. Ордор буоллаххытына, онно эрэ ордуоххут”,- диир. 

Мэйик дьонноро, дьэ, онно мустаннар, кэтэһэллэр. Өр-өтөр буолбат, арай били омуктар тыынан 

устан киирэн иһэллэр эбит. 

Мэйиктэр ол дьону мас арыы үрдүттэн тыыларын дэлби дьөлүтэ ытыалыыллар. Онон 

анарааҥылар бары ууга түһэн хаалаллар. Уста сылдьар дьону Мэйиктэр оҕунан ытыалаан, 

өлөртөөн иһэллэр. Саамай бүтэһиккэ тигиилээх омуктар ойууннара хаалар. Дьэ, ол оҕонньор 

хаһыытаабыта үһү: “Дьэ, мэйиилээх дьон баар буолаҥҥыт, биһигини кыайдыгыт. Онон бу 

дойду “Мэйик” диэн буоллун. Оттон бу эбэ хотун мин ааппынан “Иччилээх Эбэ Хотун” диэн 

ааттаннын”, -диэн уонна тимирэн хаалбыт.  

Онтон ыла ити ааттар баар буолбуттар”. 

Иччилээх Эбэ Хотун туһунан бу номох ис хоһооно сорох кэпсээҥҥэ атын, ол эрэн сүрүн 

геройдара, түбэлтэ буолбут сирэ биир.  

2. “Былыр Тоһукай аҕатын ууһун таһыгар биир түөлбэ ыала олорбуттар. Нууччалар 

кэлэн,  дьаһаах хомуйа сылдьан, биир Ньукулай диэн киһини көтөлдьүтүнэн Туймаадаҕа илдьэ 

барбыттар. Көтөллөрө диэн дьаһаахха хомуллубут саарба тириитэ үһү. Маны илдьэ саас от-мас 

ситэн турар кэмигэр Туймаадаҕа тиийбиттэр. Онно оруобуна ыһыах буола турар өрөгөйдөөх 

кэмэ эбит. Манна били Ньукулай үҥкүү тылын этээччи буолбут. Улахан киэҥ түһүлгэни 

тардыбыт. Оһуохайга олохтоох тойон ойоҕо кинини кытта сиэттиһэн үҥкүүлэһэ сылдьыбыт. 

Маны ол тойон уорбалыы көрбүт. Өлүү түбэлтэлээх Ньукулай көлөһүнүн соттоору алҕаска 

дьахтар нуоҕай бэргэһэтин төбөтүттэн сиргэ түһэрэн кээспит. (Оччотооҕу сокуоҥҥа дьахтар 

төбөтүн таҥаһын түһэрбит киһи улахан саакка-суукка тиксэр эбит). Маны көрөн ол тойон этэр: 

“Бу Бүлүү сүнньүттэн кэлбит киһи мин ойохпун атаҕастаата, бэргэһэтин соруйан түһэрдэ. Онон 

бу киһини дьүүллүөххэ. Оннооҕу тойоттор сөбүлэһэн маннык диэн дьүүл уурбуттар: “Бу киһи 

күүһүн-уоҕун көрүөххэ”. Маҥнайгы сорудахтара маннык буолбут: 

-12 ыҥыырдаах аты бүтэйи сырыһыннара остуолбаҕа баайталаабыттар. Ньукулай бу 

аттары үрдүлэринэн тайаммакка ыстанан ааһыахтаах. Ону биһиги Ньукулайбыт барыларын 

үрдүлэринэн буурдаан ааспыт. Тойоттор сүрдээҕин сөхпүттэр. Өссө биир сорудах биэрбиттэр: 

-анды сымыытын саҕа арыыны ыраах үөһэ быраҕыахпыт. Ону биһиги киһибитин кытта 

сырсан тиийэн эн айаххынан, биһиги киһибит илиитинэн хабыахтааххыт. Дьэ, сүүрүү буолар. 

Анараа киһи түһэн эрэр арыыны илиитинэн тоһуйан эрдэҕинэ Ньукулай, урут ыстанан тиийэн, 

арыыны айаҕынан хабан ылар. Тойоттор төбөлөрүн быһа илгистэллэр. “Бу түүн сынньан, 

бүтэһик сорудах уустук буолуо”, - дииллэр. Түүн, баҕар, күрүө диэннэр, ааныгар харабыл 

туруораллар. Сарсыарда маннык этэллэр: 

-Дьэ, бэҕэһээ дьахтар төбөтүттэн түһэрбит бэргэһэҕин мантан Бүлүүлүүр суол диэки 

илдьэн бэлиэ сиргэ уурдубут. Онно атаххынан сүүрэн иһэҥҥин маны үөлэн сиэхтээххин диэн, 

мас көтөрүн биэрэллэр. Аны туран “кэннигиттэн 6 аттаах, сэптээх-сэбиргэллээх буойун дьон 

эккирэтиэхтэрэ, ону эн аара көтөргүн үөлэн сиэхтээххин уонна бэргэһэни урут тиийэн 

ылыахтааххын, төннөргөр атын суолунан төннүөхтээххин. Ити аттаахтар, ситтэхтэринэ, эйигин 

өлөрүөхтээхтэр” диэн баран, Ньукулайы ыыталлар. Тоҥ күөс быстыҥа буолаат, кэнниттэн 

аттаахтары түһэрэллэр. Биһиги киһибит сүүрэн иһэн көтөрүн үргүүр, саһаҕатыгар даҕайан уот 

ылар. Ол уота чөҥөчөк төбөтүгэр, онтон маһын көтөрүн онно үөлэн сиир. Хааннаах үтэһэтин 

чөҥөчөгөр анньар, салгыы сүүрэр, ууруллубут бэргэһэни булан атын суолунан төннөр. Онтон 

аттаахтар Ньукулай үөлэн, аһаан барбыт сириттэн үчэһэтин булбуттар, уотун оннун тутан 

көрбүттэрэ – сойбута ырааппыт. Бэргэһэлээх сиргэ тиийбиттэрэ – бэргэһэлэрэ суох буолбут. 

Биһиги киһибит түһүлгэҕэ кэлбитин кэннэ тоҥ күөс быстыҥа буолан баран аттаахтар тиритэн-

хорутан кэлбиттэр, үчэһэни биэрбиттэр. Ону көрөн тойоттор “бу киһини биһиги кыайбат 

эбиппит”, - диэбиттэр. Дэлби күүһэ кыайарынан бэлэх-туһах туттаран ыыппыттар, эбиитин 

“Айах” диэн ааттаабыттар. Онтон ыла “Айах ууһа” диэн үөскээн-тэнийэн барбыт.  

3. Хомустаахха Тыс Саҥыйах диэн 8 ойохтоох киһи олоро сылдьыбыт. Томтон диэн 

бырааттаах. Бэйэтэ Туймааданан, Өлүөхүмэнэн сылдьан тустар идэлээх эбит, аҥардастыы 

айбардыыра үһү. Онно биирдэ быраатын илдьэ киирбит. Тустуу буолбутугар быраатын биир 

бэркэ киллэрбиттэр.  Анараа киһи уолу оҕо курдук эпчиргэлиир да, Томтон куруук тура түһэр. 

Наһаа өр эргичиспиттэригэр Тыс Саҥыйах быраатыгар хаһыытыыр: “Хара түөкүн, биир 

албастаахпын диэбитиҥ дии, ону тутун !” Сотору буолаат, арай били киһи хаһыыра түһэр. Онно 

көрбүттэрэ: Томтон киһитин бэгэччэгин 2 уҥуох икки ардынан курдары тутан таһаарбыт”.  

“Тыс Саҥыйах ийэтэ, “кыра уол иитиэхтээх” диэнинэн, Томтоҥҥо сытар. Томтон 

буоллаҕына биир эрэ ынахтаах. Ийэтэ өлбүтүгэр Томтон кэргэнигэр этэр: “Бар, эт. Убайым 

оҕуһун ыыттын, ийэбин тиэйэн таһааран көмүөм”, -диэн. Дьахтары Тыс Саҥыйах дэлби мөҥөн 

ыытар: “Хатан хаалбыт эмээхсини кыайбакка, оҕус көрдөтөр дуо ?! Көтөҕөн, кыбынан да 

тахсан көмпөккө!” – диэн. Томтон ону истээт, өһүргэнэн, кыыһыран, убайыгар тиийэн, хотоҥҥо 

киирэн, оҕуһу илдьэ тахсаары турдаҕына, убайа көтөн түһэр. Былдьаһыы, тырыта тыытыһыы 

буолар. Томтон оҕуһу сиэтэн таһаарыах буолан истэҕинэ, Тыс Саҥыйах оҕус аҥаар муоһугар 

түһэр. Тардыһыы буолар. Томтон оҕус муоһун булгу тутан кээһэр уонна ол муоһунан убайын 

быраҕар. Убайа аһара көтөн биэрбитигэр, муос баҕанаҕа батары түһэр. Томтон, таһырдьа 

куотан тахсаат, хаһааҕа сүүрэн тиийээт, ат үрдүгэр түһэн, куотан хаалар. Тыс Саҥыйах сырса 

барбат. Уол, ийэтин тиэйэн таһааран көмөр, сылгыны сонно өлөрөн сиэн кээһэр. Онтон ыла, 

дьэ, өстөһөллөр. Убайа 2-3 суолга тоһуйар да, быраата туттарбат.  

Тыс Саҥыйах Айах ууһун киһитэ. Ити Хомустаах тулата барыта Тыс Саҥыйах 

ойохторун ааттарынан ааттаммыт”.  

   

Мэйиккэ тимир уһаарбыттара, 

 

 Мэйик нэһилиэгин билиҥҥи көлүөнэ эдэр ыччатын төрүттэрэ историяҕа кыһыл 

буукубанан суруллубуттара. Биһиги төрүттэрбит олоххо тардыһыылара, үрдүк культуралара, 

сайдыылара, үлэлэрэ-хамнастара Саха сирин киэҥник үөрэппит ученайдар Р.К.Маак, 

В.Л.Серошевскай кинигэлэригэр ырылыччы суруллубута бүгүн киэн туттууну эрэ үөскэтэр. Ол 

курдук биһиги ааҕабыт: “...главное и почти единственное производство в Вилюйском округе 

составляет занятие железным производством. В Верхневилюйском улусе железная 

промышленность сосредоточена в 3-х наслегах: Хоринском, Меитском и первом Удюгейском. 

Из названных наслегов получают железные изделия остальные наслеги Верхневилюйского 

улуса, и кроме того железные изделия выводятся для продажи в Сунтарский улус и 

Олекминский округ... Из Верхневилюйского улуса, по данным 1860г., в Сунтарский улус и 

Олекминский округ выводились следующие количества разного рода изделий: 

 

Назв.насл. Топоры  Косы  Пешки  Пальмы  Котлы  

Меитский  100 200 30 40 30 

 

 В Якутском округе роды кузнецов и плавильщиков есть в ...Хоринском, Меитском, 

Удюгейском Верхневилюйского улуса”.  

 Тимир рудата, Маак суруйарынан, Түүкээн үрэх уҥа биэрэгэр баарын олохтоохтор 

уһанарга тутталлар эбит.  

 Оттон историятттан билэрбитинэн, киһи аймах сайдыыта кини туттар тэрилэ 

сайдыытынан сыаналанар. Биһиги төрүттэрбит тимири туһаҕа таһааран туһанааччылартан 

улууспутугар биир маҥнайгылара буолбуттарынан киэн туттабыт, холобур оҥостобут.  

 Түҥ былыргы кэмнэр тустарынан элбэҕи билэр, үчүгэй сэһэнньит кырдьаҕас Өлөксөөн 

Кытарбытов кэпсиир буолара, “Маайга” Хомустаахха уонна Күүлэкээҥҥэ Кыстык уонна Кыһыл 

Итир диэн тимир уустара бааллара” – диэн.  

 Кыстык уус   игии доҕуутунан, уулларан, саа оҥорбута харах көрөрүн тухары ытара 

(тэбэрэ) үһү.  

 Кыһыл  Итир уус саха хотуурун охсон Дьокуускайга киллэрэн 1,5 солк. атыылыыр 

эбит. Бу киһи туһунан маннык үһүйээн эмиэ баар: биирдэ кини Дьокуускай киһитигэр эһиил 

саха хотуура оҥорон биэриэх буолан, 150 солк.ылан хаалар. Кини 100 хотууру охсуохтаах. 

Эһиилигэр били киһи кэлэр. Кэлбитигэр “хантарааҕыҥ ханнаный ?” диэн Кыһыл Уус мэлдьэһэн 

кээһэр. Ону Дьокуускай киһитэ хайдах гыныай, төннөр, ол эрэн саанар: “Суолгун суоллатыам, 

өҥҥүн өҥнөтүөм” – диэн. Ол кэннэ Кыһыл Уус олоҕор сатамматах.  

 Баҕамахтаҕа олорбут Киччээр диэн күүстээх киһи Таас Быһыкка, Бэс Быспыт өтөҕөр 

эмиэ тимир уулларара үһү.  

Тимири уһаарбыт сирдэрэ өссө Тоҥус күөлүн уонна Күбүҥдэ икки ардыларыгар баар 

“Уһанар” диэн сир үһү. Онно биир маар кытыытыгар тимир сааҕа бөҕө хойукка дылы сыппыта 

биллэр. Биһиги төрүттэрбит көмүһү хостооһунунан, кыралаан да буоллар, эмиэ дьарыгыраллара 

үһү. Кырдьаҕас Аартыкка быһыт кэннигэр буору хаһан көмүс көрдүүр эбиттэр. Балтараа саһаан 

хаһан түспүттэрин кэннэ тимир баарыгар көмүһү булаллар эбит.  

 

 

ҮҺҮС ТҮҺҮМЭХ. 

 

Нэһилиэк историятыгар сэдэх хаартыскаттан уруһуйдар. 

 

 

 

 

 

 

 

 

 

 

 

 

 

 

19-20 үйэ сэдэх хаартыскалара биллиилээх айанньыт, натуралист географ, Сибиир 

норуоттарын олохторун чинчийбит Р.К.Маак Үөһээ Бүлүүгэ Мэйик сиригэр-уотугар сылдьан 

ааспыт түгэннэрин кытта сибээстээх. 2013 сылга Ричард Карлович Маак суолунан ХИФУ  

студеннарын экспедицията Мэйиккэ үлэлээбитэ. Мэйиктэн төрүттээх эдэр учуонай, ХИФУ 

историяҕа салаатын преподавателэ Айтал Игоревич Яковлев, историческай наука кандидата 

Яковлева Капитолина Максимовна, преподаватель Алексеева Александра Николаевна, 

студеннар Николаев Егор, Николаев Николай, Камалгинов Вячеслав, Камалгинов Алексей, 

Пономарев Михаил, Миронов Сергей, Камалгинов Святослав экспедиция састаабыгар 

үлэлээбиттэрэ. Бу түһүмэххэ экспедиция үлэтинэн хаартыскалар киллэрилиннилэр.  

Ричард Карлович Маак 1854 сыллаах экспедициятыгар биһиги Мэйикпитин тумнубатах, 

ол туһунан маннык суруйбуттара баар: “... в двадцати верстах от урочища Алас мы 

остановились обедать у богатого якута Саввы Винокурова на урочище  Мунду Кёль. Самого 

хозяина не было дома, и нас приняла жена его сына, который не замедлил вскоре явиться и сам. 

Нас угостили чаем, который разливала сама молодая хозяйка. Чай был сервирован в довольно 

хороших чашках с серебряными, вызолоченными с чернью ложками. К чаю подали пшеничных 

очень вкусных лепешек. Обед состоял из жареной утки, мясного супа и сливок с теми же 

лепешками. Кушанья подавали на чистых глиняных тарелках, ложки были серебряные, ножи и 

вилки русские. Салфетки из толстого холста и холщовая скатерть, покрывавшая стол, были 

чисты. Вообще нельзя было подумать, что находишься в гостях у якута, и только при взгляде на 

хозяйку в синей рубахе и овчинном полушубке иллюзия  пропадала. Здесь мне удалось купить у 

хозяина серебряный якутский пояс и ожерелье старинной работы, за которые я заплатил 

тридцать шесть руб. серебряными рублями.   

 От урочища Мунду Кёль около пятнадцати верст дорога идет или по низменным 

болотистым, или по сухим лугам, или по берегам озер. Но по мере приближения к долине реки 

Тюкань характер местности изменяется. Низменности большею частью покрыты ерником и 

лиственница часто сменяется березою и ивами. В некоторых местах приходилось подниматься 

на песчаные холмы, покрытые сосновым бором. Местность усеяна камнями различной 

величины. Жилье встречается довольно редко, самые юрты малы и плохо устроены. Впрочем, 

некоторые жители занимаются, по-видимому, хозяйством, по крайней мере, попадались 

несколько раз огороды с капустой, иногда даже на крышах юрт”.  

  “...старинная гробница (арангас) близ урочища Мунду Кёль в Верхневилюйском улусе. 

В ней я нашел колчан, несколько стрел, пальму (большой охотничий нож), плеть серебряную 

круглую бляху от якутской шапки (бэргэсэ) и, наконец, хорошо сохранившийся череп. По 

рассказу проводников, здезь похоронен шаман”.    

 

 

 

Өбүгэлэрбититтэн хаалбыт былыргы тэриллэр: 

 

 

 

 

 

 

 

 

 

 

 

 

 

 

 

 

 

 

 

 

 

 

Таҥара бэлиэтэ Семенова М.М. Моой киэргэлэ Львова А.И. 

      1903  ат ыҥыыра сыллааҕы. Борисова М.Е. 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

       Иванов Л.И өбүгэлэрин иһитэ 

                                         Яковлев И.И. өбүгэлэрин мастан иһиттэрэ. 

ТӨРДҮС ТҮҺҮМЭХ 

 

             Алаас уолун айар аартыгынан. 

    Биир дойдулаахпыт суруйааччы, прозаик,  

Арассыыйа уонна Саха  Сирин суруйааччыларын 

сойууҺун  чилиэнэ,  СӨ култууратын  үтүөлээх 

үлэҺитэ Василий Николаевич Титов.  

     Мэйик нэҺилиэгэр 1941 сыллаахха муус устар 

27 күнүгэр Христина Петровна, Николай 

Алексеевич Титовтарга үҺүс оҕоннон күн сирин 

көрбүтэ. Кыра оҕо сааҺа  Улахан Эбэҕэ ааспыта. 

МаҺынан ортотугар быыстаах, өстүөкүлэ 

түннүктээх эҺэлэрэ балаҕан дьиэ туттубута. 

Дьиэлэрин таҺыгар тиит, хатыҥ, хонуутугар сибэкки арааҺа, үөс өттүгэр талах, үөт хотоойутук 

үүнэрэ.  

Түөрт кыыс ортотугар соҕотох уол иитиллибитэ. Аҕалара доруобуйата олох мөлтөх 

буолан сытан тахсара. Онон дьиэ иҺигэр соҕотох «эр киҺи» кини буолара. Сайын үүт оргутар, 

ас астыыр, оҺоххо мас булар, уу баҺар – барыта БаҺылай үлэтэ. Мэйик оскуолатыгар 

Төбүрүөҥҥэ бастакы кылааҺы бүтэрээт  2-с кылаастан Далырга эбэтигэр повар Кэтэриинэҕэ 

олорон үөрэммитэ. Сайыҥҥы каникулга интернакка хаалан оҕолору кытта кирпииччэ 

үктээҺинигэр, оскуола, интернат оҺохторун  өрөмүөнүгэр сылдьыҺара. Оччотооҕуга кыайар – 

кыайбат үлэлэрэ диэн араарбат этилэр; сайын от үлэтигэр оҕус сиэтиитэ, бугул оннун 

харбааҺына.  БаҺылай сытыы – хотуу, булугас өйдөөх, дуоспуруннаах тыллаах – өстөөх буола 

улааппыта. Мэйик кырдьаҕастара бу оҕоттон бэрт үчүгэй, үтүө киҺи тахсар киҺитэ сылдьар 

диэн сылыктыыллара. БаҺылай оҕо эрдэҕиттэн айар суруйар дьоҕурдааҕа. 

Кини оскуолаҕа үөрэнэр сылларыгар билиилээх учууталларга түбэҺэн дьоҕурун 

сайыннарбыта. Ол курдук Саха АССР үтүөлээх учууталыгар, Николай Семенович Еремисовка 

саха тылыгар үчүгэйдик үөрэммитэ. Учуутала салайар литературнай, драм куруҺуогар кыттара 

уонна наар режиссёр буолара. Бииргэ үөрэнэр оҕолоро Зоя Багынанова, Мария Николаева, 

Николай Герасимов, Люда Докторова, Александр Архипов оруолларга ордук табыллан 

оонньууллара. Онтон сэдиптээн саҕаланнаҕа бу оҕолор айар – суруйар, артыыс буолар 

талааннара. 

Үтүөкэн дьон дууҺаларын үрдүк көтүүтүн, сырдыгын, сылааҺын, алаас оҕолоругар 

анаабыттара үөрэппит учууталлара: Михаил Андреевич Алексеев, Мария Герасимовна Иванова, 

Афанасий Алексеевич Маччасынов, Николай Алексеевич  Попов, Мария Кирилловна 

Евдокимова, Екатерина Федотовна Давыдова о.д.а. 

 Кинилэр Суорун Омоллоон айымньытынан «Айаал» драматын  көрөөччү дьүүлүгэр 

таҺаарбыттара. Саҥа дьыл эмиэ үгүс үөрүүлээх бырааҺынньыгар Лермонтов айымньытын 

геройдара: Вася Титов – Печорин, Роза Николаева – Бэла, Зоя Багынанова – ороспуонньук 

кыыс, Маня Николаева – княжна Мэри оруолларын итэзэтиилээхтик толорбуттара. 

1961с. Далыр орто оскуолатын бүтэрбиттэр «Оскуола – производства – үрдүк үөрэх» - 

диэн ыҥырыыннан колхоз производстватыгар үлэлии тахсыбыттара. Зоя Багынанова, Мария 

Николаева – Щепкиҥҥэ, 3 оҕо Василий Максимов – Ленинградка – Герцеҥҥэ. Онтон Василий 

«Трудовой» учаастагар ыччат комсомольскай биригээдэтин биригэдьииринэн, кыргыттар 

ыанньыксыт, субай көрөөччү, уолаттар суоппар, тырахтарыыс үлэтигэр анаммыттара. 36 – 

үөрэнээччиттэн – 20 буолан үрдүк үөрэхтэнэн араас идэлээх үлэҺит буолбуттара. Үлэҕэ өйүн – 

санаатын уурбут, барыга бары дьоҕурдаах уолу комсомол саха уобаластааҕы комитета айар 

дьоҕурдаах диэн «Эдэр коммунист» хаҺыат отделын сэбиэдиссэйинэн анаабыта.  

1965 сыллаахха комсомол Амма оройуоннааҕы комитетын бастакы секретарынан 

талбыттара. Ыччаттары кытта үлэ эмиэ күөстүү оргуйбута. Аммаҕа үлэлээбит сыллара Василий 

Титовка элбэҕи биэрбитэ. Амматтан Хабаровскайдааҕы Үрдүкү партийнай оскуолаҕа үөрэнэ 

барбыта. Түөрт сыллаах үөрэх биллибэккэ ааспыта. Мэҥэ-Хаҥаластааҕы «Ленинскэй 

тэрийээччи» хаҺыакка редакторы солбуйааччынан үлэлээбитэ.  

1978 сыллаахха Мүрү алаас харах ыларын тухары киэҥ нэлэмэн урсунугар дьэргэлгэн 

оонньуур ылааҥы буолуутун саҕана «Сааскы тэлиилэр» диэн бастакы кинигэтэ күн сирин 

көрбүтэ. Онтон кынаттанан БаҺылай суруйар үлэнэн салгыы күүскэ үлүҺүйэн дьарыктаммыта. 

Бэйдиҥэҕэ сиргэ тапталы иҥэрбит бурдук үрдүк үүнүүтүн ситиспит «Үлэ КыҺыл Знамята» 

орден кавалера Николай Сивцев, Саха АССР үтүөлээх сылгыҺыта Афанасий Артамонов, ыччат 

сүөҺүнү төлөҺүтүүгэ республика чемпиона Александра Неустроева, РФ тыа хаҺаай. үтүөлээх 

үлэҺитэ Иннокентий Иванов о.д.а. тустарынан бэртээхэй ис хоҺоонноох, хомоҕой тыллаах уус 

– уран очеркалар хаҺыакка бэчээттэнэн тахсыыларын оройуонун дьоно – сэргэтэ, хаҺыат 

ааҕааччылара бэркэ диэн биҺирээн, сэҥээрэн үөрэ- көтө көрсүбүттэрэ.  

БаҺылай Тиитэп талаана төҺөнөн таҺаарыылаахтык үлэлиир да, соччонон кустук өҥүнүү 

чаҕылыйан испитэ. Ону «Хомурах туруйата» диэн икки түҺүмэхтээх романа туоҺулуур (1989), 

иккиҺэ (1993), «Этиллибэтэх кырдьык» диэн сэҺэннэр хомуурунньуктара (1994). Бу кини күнү 

көрбүт тиҺэх айымньылара этилэр.  

 «Уоттаах чыычаахтар» диэн сэҺэнигэр биҺиги норуоппут умнуллубат алдьархайын – 

Чурапчы дьонун сэрии сылларыгар күүс өттүнэн хоту көҺөрүү ыар кэмин дириҥник ырытан, 

итэҕэтиилээхтик, уус – ураннык, киҺини долгутардык, уйадытардык арыйбыта.   

 «Таптал сэргэтэ» диэн кинигэтигэр киллэрбит «Эбиэннээх» диэн кэпсээнигэр Мэйикпит 

дьоно үгүстэрэ саҥарар саҥалыын, көстөр дьүҺүннүүн, туттардыы-хаптардыын ойууламмыттара 

ааҕааччыны сэҥээрпитэ. ХоҺоонноро, ылбаҕай тыллаах кэпсээннэрэ «Эдэр коммунист», 

«Кыым» хаҺыаттарга, «Хотугу сулус» сурунаалга утуу-субуу бэчээттэммитэ.  

 1982-1986 сылларга Дьокуускайга олохсуйан, Тыа хаҺаайыстыбатын министерствотыгар 

отдел начальнигынан, 1986-1988 сс. Культура министерствотыгар искусство отделын старшай 

инспекторынан, 1988 сылтан олоҕун тиҺэх күнүгэр дылы МЧСка пресс-киин начальнигынан 

үлэлээбитэ, айылҕа харыстабылыгар элбэх ыстатыйаны суруйан хаалларбыта. Бүлүү эбэ сүнньүн 

олохтоохторун долгуппут «Кратон» диэн аатынан биллибит сир аннынааҕы ядернай дэлби 

тэптэриилэр тустарынан киҺини эрэ барытын долгутар суруйууларын республика 

хаҺыаттарыгар таҺааттарбыта. 

  1914 сыллаахха БаҺылай Тиитэп «Илгэни этээри этиҥнэр этэллэр» кинигэтин Зоя 

Петровна Багынанова истиҥ – иҺирэх санаатынан бэчээттэтэн таҺаарбыта. «Үөрэммит 

кыҺабар», «Буор кут буомурдаҕына», «ДалаҺа уҺугар туран санаа», диэн айымньыларыттан 

ааҕааччы элбэҕи билиэҕэ, үгүҺү эргитэ саныаҕа, олоҕу көрүүтэ дириҥиэ.  

 БаҺылай Тиитэп хомоҕой тыллаах хоҺоонноро, кэрэ кэпсээннэрэ  ааҕылла туруохтара. 

Умнуллубат сүтүк. 

 

Василий Николаевич Иванов тыыл, үлэ бэтэрээнэ, 

Мэйик бочуоттаах олохтооҕо. 

 

Василий Николаевич Титов, 1941 сыллаахха, сэрии буолуон аҕай эрэ иннинэ төрөөбүтэ. 

Аҕата кыратыгар, ийэтэ эмиэ саҥа улаатан эрдэҕинэ, эдэр кэмнэригэр олохтон бараннар, уол 

төгүрүк тулаайах хаалбыта. Сэрии кэминээҕи ыарахан олоххо оҕоҕо төгүрүк тулаайах хаалыы 

киһи тылынан да сатаан эппэт дьыалата. Сэбиэскэй былаас көмөтүнэн интернат иитэн киһи-

хара буолан, үлэһит, суруйааччы буолбут киһи. Кыһынын интернакка олорон үөрэнэрэ, 

сайынын колхоһугар кэлэн оҕуруокка, окко үлэлэһэрэ. Арыый улаатан баран, сайынын 

интернатыгар хаалан, онно үлэлиир буолбута. 

Баһылай оҕо эрдэҕинэ уҥуоҕунан кыра, доруобуйатынан да аһаах, ол эрээри бэйэтин 

кыанар сытыы уолчаан этэ. Онон үөлээннээхтэриттэн хаалсыбат буолан, атаҕастамматаҕа. 

Сайын от кээһиитигэр сылдьар уолаттары кытта оҕустарын сүүрдэр идэлээхтэрэ. Баһылай 

оҕуһун үрдүгэр туран эрэ сүүрдэрэ, олох охтубат буолара. Сүүрэн иһэн төбөтүнэн хойуостанан 

тура түһэрэ. Аныгы курдук дэлэгэй үйэҕэ үөскээбитэ буоллар, спорт ханнык эрэ көрүҥэр 

идэлээх буолуоҕа хааллаҕа. Оҕуһун мииннэр эрэ, муҥутуур куолаһынан ыллыырын сөбүлүүрэ. 

Онон, кини айаннаан иһэрэ ыраахтан биллэрэ. Өрүү көрүдьүөстээх буолара. Улаатан да баран, 

дьону кытта күлэн-үөрэн кэпсэтэрин сөбүлүүрэ. Оҕо эрдэҕиттэн сааланарын сөбүлүүрэ. Үлэһит 

буолан да баран, дойдутугар кэллэр эрэ, сирин-уотун көрө таарыйан сынньанар сааланан 

ахтылҕанын таһаарынара. Ол сылдьан ийэтин уҥуоҕар хайаан да таарыйан, сынньанар, «ас 

уурар» идэлээҕэ. Отой оҕотук сылдьан, ийэтин уҥуоҕун таһыгар тиит маһы киһи үрдүгүн саҕа 

үөһэнэн быһан, ону тула сирэйдии суоран баран, хоһоонунан суруйбута. Онтуката кэлин ардах 

суурайан, күн уота хараардан сүппүтэ. Төгүрүк тулаайах хаалан, аас-туор олох кыһарҕана 

өйүгэр-санаатыгар дириҥник иҥэн, ийэтин улаханнык аһыйбыт киһи кини этэ. «Ийэм уҥуоҕар» 

диэн хоһоону суруйбутум, атын сиртэн эмиэ онно маарынныыр хоһоон айыллан, онтубун 

бырахпытым», — диэн кэпсээбиттээх. Мин Далыр оскуолатын тутуутугар сырыттахпына (кини 

үөрэнэ сылдьара) соҕотоҕун түспүт хаартыскатын бэлэхтээбитэ. Онно кэннигэр: 

Өйдөбүнньүк гынаҥҥын 

Өрүү илдьэ сылдьаар. 

Баһылайга, эйиэхэ, 

Баар күлүкпүн биэрэбин, — 

диэн кэннигэр суруктааҕа. Ол кэмнээҕи Далыр оскуолатын үрдүкү кылааһын оҕолоро араас 

куруһуоктарга, оонньууларга, спорка, араас үлэҕэ түмсүүлээхтик үөрэ-көтө сылдьалларын сөҕө, 

хайгыы көрөрүм. Ол түмүгэр буолуо, бары кэриэтэ үрдүк үөрэхтэнэн, идэлэрин баһылаан 

үтүөкэннээх үлэһит бэрдэ буоланнар дьон-сэргэ билиитигэр тахсыбыттарын билэбин, истэбин. 

Хомойуох иһин, хаарыан бэйэлээх ол ыччаттартан сорохторо олохтон эрдэ туораабыттара. 

 Төһө да эппиэттээх, түбүктээх үлэлэргэ сырыттар айылҕаттан бэриллибит айар, суруйар 

талаанынан дьарыктанан сэттэ кинигэлээҕин билэбин. Араас хаһыаттарга суруллубут 

ыстатыйалара баһаам үгүс буолуо диэн таайабын эрэ. 

Тыл баайдаах буолан, кини суруйууларын киһи аахтар ааҕан барар. Олохтон ылыллыбыт 

чахчылардаах буолан, киһиэхэ ордук чугастар. «Таптал сэргэтэ» диэн кинигэҕэ дойдутун 

дьонуттан хас да киһи киирбитэ. Ааҕа олорон, чахчы үүт-маас ойууламмыт буоланнар, 

хараххар субу баардыы көрөр курдуккун. Тылы туттарга дьиҥнээх маастар этэ диэхпин 

баҕарабын. Үйэтэ уһаабыта буоллар төһөлөөҕү суруйан бар дьонугар бэлэхтиэ хаалбыта 

буолуой! 

Василий Николаевич курдук үрдүк дуоһунастаах үлэлэргэ үлэлээбит, элбэх кинигэлэри 

суруйбут ыччат Мэйик нэһилиэгэр суоҕа, билигин да суох. Онон сүтүкпүт барыбытыгар улахан. 

Василий Николаевич сүрдээх хомолтолоохтук суох буолбута. Саатар, этэ-сиинэ аналынан ийэ 

буоругар хараллыбыта буоллар, биир санаа буолуох этэ. Ону Дьылҕа Хаан оннугу биэрбэтэҕэ. 

                                  «Титов В. Илгэни эргитээри этиҥнэр этэллэр. 2014 с.»  кинигэттэн 

 

1.«Дьоннор олоруҥ... Дьоннор таптаһыҥ...». 

2.“Ахтылҕан” (В.Н.Титов төрөөбүтэ 65 сылыгар) суруйааччы Василий Титов сырдык 

кэриэһигэр. Документальнай киинэ.   

